
СУНЪИЙ ГЎЗАЛЛИК СУНЪИЙ ГЎЗАЛЛИК 

Шу кунларда мамлакатимизда “Ўзбекистон – 2030” 
стратегиясини “Атроф-муҳитни асраш ва “яшил” 
иқтисодиёт йилида амалга ошириш бўйича дав-
лат дастури тўғрисида”ги Ўзбекистон Республикаси 
Президентининг фармони лойи ҳаси кенг жамоат-
чилик томонидан қизғин муҳокама қилинмоқда.

Робахон МАХМУДОВА, 
Ўзбекистон “Адолат” СДП Сиёсий Кенгаши 
раиси, Олий Мажлис Қонунчилик 
палатасидаги  партия фракцияси раҳбари

Янги Ўзбекистоннинг стратегик мақсади – экологик барқарорликни таъ-
минлаш, иқтисодий ўсишнинг ресурслар тежамкорлигига асосланган 
“яшил” ривожланиш моделига ўтишдир.

Шу боис 2025 йилни Ўзбекистонда “Атроф-муҳитни асраш ва “яшил” 
иқтисодиёт йили” деб эълон қилдик.

Кам углеродли ривожланиш бўйича узоқ муддатли стратегия ва “яшил” 
молиялаштириш миллий дастурини ишлаб чиқдик. Инвестиция лойиҳала-
рида “яшил” компонентларни келгуси беш йилда 50 фоизгача кўпайтира-
миз.

Шунингдек, Зарарли газларни мониторинг қилиш ва Миллий эмиссия савдо 
тизимларини жорий этамиз. 2030 йилгача зарарли чиқиндиларни 35 фоизга 
қисқартириш ва бу мажбуриятни доимий ошириб боришни режа қилганмиз.

“Яшил макон” дастури доирасида шаҳарлар ҳудудларининг камида 30 фо-
изи кўкаламзор майдонларга айлантирилади. Қишлоқ хўжалигида сув тежовчи 
технологияларни 100 фоиз татбиқ этиш бўйича тизимли ишлар қиляпмиз.

Ўзбекистон Республикаси Президенти Шавкат Мирзиёевнинг “Абу-Даби 
Барқарор ривожланиш ҳафталиги” саммитидаги нутқидан

АМАЛГА ОШИРИШДА 
ФАОЛ Б¤ЛАМИЗФАОЛ Б¤ЛАМИЗ

Яширишга ҳожат йўқ, бугунги кун гўзаллик стандарт-
лари нафақат ташқи кўринишга, балки инсон ҳаётининг 
барча жаб ҳаларига ҳам таъсир кўрсатяпти. Таниқли 
шоу-бизнес вакиллари ва телебошловчилар бу борада 
отни аллақачон қамчилаган. Балки шунинг учундир, 
айни даврда ижтимоий тармоқлардаги трендлар, рек-
лама роликлари, лайфстайл блог лари бир овоздан за-
монавий гўзаллик формуласини таклиф қилмоқда: лаб-
ларни шиширинг, камчиликларни яширинг, қўшимча 
рангли сочлар уланг, юзингиз ёки қоматингизга хи-
рургик процедура жалб қилинг. Наинки юзлаб, минглаб 
аёллар хаёлида шу босқичлар амалга оширилгандагина 
“идеал гўзаллик” соҳибасига айланар эканлар. 

“Турмуш ўртоғим бурним қийшиқлигини юзимга со-
лади”, “Лабларим катта-катта бўлса, йигитларга ёқа-
ман”, “Фалон артист ошқозонининг ярмини олдириб 
ташлабди, озишда супер натижага эришган”... Аммо бу 
жараён инсоннинг ўз-ўзига бўлган адекват ишонч да-
ражаси ҳамда жамиятдаги ижтимоий муносабатларни 
ҳам четлаб ўтмаяпти. Яъни кўпчилик сунъий гўзаллик-
нинг салбий оқибатлари, молиявий хавфи, қўйингки, 
психологик босими ҳақида етарли даражада бош қоти-
раётгани йўқ. Ҳақиқатан, гўзаллик кимга ҳам ёқмайди, 
дейсиз?! Бироқ бу табиий қиёфанинг қадрсизланиши 
эвазига бўлиши керакми? Наҳотки, табиийлик энди 
етарли эмас, балки эскирган тушунча дея қабул қили-
наётган бўлса? Қуйида ушбу масалани таҳлил қи-
лишга ҳаракат қиламиз. 

ИСТИЈБОЛЛИ 
ЛОЙИҐАЛАРНИ 
ИШЛАБ ЧИЈИШ ВА

5 та устувор йўналиш бўйича амалга ошириладиган мақсадли кўр-
саткичларни ўз ичига олган Давлат дастури лойиҳасидаги чора-тад-
бирлар Ўзбекистон “Адолат” СДП фаоллари ва хайрихоҳларини ҳам 
бефарқ қолдирмаётир. Партиядошларимиз 2025 йилги Давлат дас-
тури лойиҳаси муҳокамасида фаол иштирок этиб, ўз таклифларини 
билдиришмоқда. Жойларда ҳудудий партия ташкилотлари томони-
дан ўтказилаётган сўровномалар, давра суҳбатларида сафдошла-
римиз яқин келажакда амалга ошириладиган истиқболли лойиҳа-
лар бўйича асосли ва конструктив таклифлар беришмоқда.

Кези келганда шуни айтиб ўтиш лозимки, лойиҳада партиямиз 
Сайлов олди дастурида илгари сурилган бир қатор ғояларга ҳам-
оҳанг чора-тадбирлар мавжудлиги бизни хурсанд қилди.

Хусусан, Дастур лойиҳасида педагогларни хорижий давлатларга 
малака ошириш ва стажировкага юбориш таклиф этилаётгани элек-
торатимизнинг асосий қатлами бўлмиш педагогларни мамнун қи-
лиши табиий. Ёшларимизга билим бераётган педагоглар ўз устида 
ишласа, хорижий мамлакатларда қўлга киритилган ютуқ ва натижа-
лар билан яқиндан танишиш имконига эга бўлса, улардан сабоқ ола-
диган янги авлод вакилларига сифатли ва малакали билим бериш 
имконияти ҳамда педагогларнинг дунёқараши янада кенгаяди. Бу 
каби самарадор ва халқчил лойиҳалар Сайловолди дастуримизда 
белгиланганидек, ўқитувчиларнинг машаққатли меҳнатини 
муносиб қадрлаш ва рағбатлантиришга ҳам хизмат қилади.

Фракция йиғилишиФракция йиғилиши

Аҳоли орасида беғараз донорлик маданиятини юксалти-
риш, донорлик ҳаракатини кенг жамоатчилик иштирокида 
ривожлантириш ҳамда қон донорларини рағбатлантириш 
мақсадида “Ўзбекистон Республикаси фахрий донори” кўк-
рак нишони билан тақдирланган шахсларга бериладиган 
бир марталик пул мукофоти миқдори оширилмоқда. Шунинг-

дек, кўкрак нишони билан тақдирланган шахс лар шаҳар жа-
моат транспортидан (йўналиши ва йўналишсиз таксилар-
дан ташқари) бепул фойдаланиш ҳуқуқига эга бўлишади. 
Бунинг устига, уларга санаторий-курортларда даволаниш 
учун йўлланмаларни нав батсиз олиш имконияти яра-
тилади.

РАИС — УНИНГ ВИЖДОНИРАИС — УНИНГ ВИЖДОНИ

МАҲАЛЛА ДАВЛАТ МАҲАЛЛА ДАВЛАТ 
ЗАМИНИ БЎЛСА, ЗАМИНИ БЎЛСА, 

ТИМСОЛИГА ТИМСОЛИГА 

Жалолиддин атрофидаги давлатлар 
ҳукмдорларига нома йўллаганда ўзининг, 
отасининг номларини тўлиқ ёздириб, «сул-
тон» деган унвон билан имзо чеккан. Фар-
монларидаги, ёрлиқларидаги тамғасида 
«Ёрдам фақат ягона Аллоҳдан» деган 
сўзлар битилган. Уларга «акангиз, укан-
гиз, хизматкорингиз, сизни дилдан эҳти-
ром қилувчи» ёки шунга ўхшаш сўзлар 
ёзилмаган. Бундай сўзларни ёзишга Сул-
тоннинг ўзи рухсат бермаган. Жалолид-
динга халқ орасидан чиққан вакиллар, од-
дий одамлар «Султон ёки Хоразмшоҳ» 
деб эмас, «Худованди олам» деб мурожаат 
қилишган. У халқнинг, оддий одамларнинг 
бундай мурожаатларини хуш кўрмаган. 
Бундай мурожаатларни тақиқлаган. 55

Соғлиқни сақлаш соҳаси – мамлакатнинг ижтимоий-иқти-
содий ривожланишига тўғридан-тўғри таъсир этувчи асосий 
омиллардан биридир. Сабаби у мамлакат учун муҳим бўлган – 
инсон капитали ва аҳоли саломатлигига масъул соҳа саналади.

Partiya hayotiPartiya hayoti 22

Йиғилишда фракция аъзолари “Ўзбекис тон – 
2030” стратегияси доирасида “Атроф-муҳитни 
асраш ва “яшил иқтисодиёт” йилида амалга оши-
ришга оид Давлат дастури лойиҳасини муҳокама 
қилишди. Жараёнда лойиҳа партиямиз Сайлов-
олди дастурида илгари сурилган бир қатор ғоя-
ларга ҳамоҳанг келадиган чора-тадбирларни 
қамраб олгани алоҳида таъкидланди. Хусусан, 
педагогларни хорижий давлатларга малака оши-
риш ва стажировкага юбориш таклиф этилаётгани 
партия электоратининг асосий қатлами бўлган пе-
дагогларни мамнун қилиши қайд этилди.

Шундан сўнг депутатлар эътибори “Донорлик 
ҳаракатини қўллаб-қувватлаш тизими такомил-
лаштирилиши муносабати билан Ўзбекистон Рес-
публикасининг айрим қонун ҳужжатларига ўзгар-
тириш ва қўшимчалар киритиш тўғрисида”ги Ўз-
бекистон Республикасининг қонуни лойиҳасига 
қаратилди. Маълум қилинганидек, қонун лойи ҳаси 
билан қон ва қон препаратларини ишлаб чиқаришни 
янада кучайтириш, донорларни қўллаб-қувватлаш, 
уларга тақдим этиладиган имтиёзларни қонун да-
ражасида мустаҳкамлаш назарда тутиляпти. 

Жумладан, аҳоли орасида беғараз донорлик 
маданиятини юксалтириш, донорлик ҳаракатини 
кенг жамоатчилик иштирокида ривожлантириш 
ҳамда қон донорларини рағбатлантириш мақса-
дида “Ўзбекистон Республикаси фахрий донори” 
кўкрак нишони билан тақдирланган шахсларга бе-
риладиган бир марталик пул мукофоти миқдори 
оширилмоқда. Шунингдек, кўкрак нишони би-
лан тақдирланган шахс лар шаҳар жамоат транс-
портидан (йўналиши ва йўналишсиз таксилар-
дан ташқари) бепул фойдаланиш ҳуқуқига эга 
бўлишади. Бунинг устига, уларга санаторий-ку-

рортларда даволаниш учун йўлланмаларни нав-
батсиз олиш имконияти яратилади.

Депутатлар лойиҳа юзасидан фикрларини бил-
дирар экан, унинг қабул қилиниши донорларга 
сифатли хизмат кўрсатиш ва улар учун қулай 
шарт-шароитлар яратишини таъкидладилар. 

Фракция аъзоси Нодира Жонибекова кўкрак ни-
шони соҳиблари жамоат транспортидан фойда-
ланганда, тўлов қилиш билан боғлиқ муамммолар 
кузатилмаслиги учун масъуллардан қандай ечим 
таклиф қилинаётганини сўради. Транспорт вазири 
ўринбосари Жасурбек Чориев фахрий донорларга 
имтиёзли транспорт картасини вазирлик тақдим 
этишини, бу борада тегишли қонунчилик ҳужжат-
ларига тегишли ўзгартириш ва қўшимчалар кири-
тилиши юзасидан муҳокамалар олиб борилаётга-
нини маълум қилди. 

Шундан кейин Ўзбекистон Республикасининг 
“Аҳолини қалбаки маҳсулотлардан ҳимоя қилиш 
ҳамда рақамли маркировкалаш тизимининг та-
комиллаштирилиши муносабати билан Ўзбекис
тон Республикасининг айрим қонун ҳужжат-
ларига ўзгартириш ва қўшимчалар киритиш 
тўғрисида”ги қонун лойиҳаси кўриб чиқилди. 

Таъкидланганидек, Ўзбекистон Республи-
каси Президентининг “Мажбурий рақамли мар-
кировкалаш жараёнларини жадаллашти-
риш бўйича қўшимча чора-тадбирлар тўғриси-
да”ги қарорининг 4-бандида 2027 йил 1 январга 
қадар рақамли маркировкаланган маҳсулотлар 
чакана савдосини амалга оширувчи тадбиркор-
лик субъектлари учун маркировкани ўқиш қу-
рилмаларини сотиб олиш билан боғлиқ хара-
жатлар суммасига, бироқ битта қурилма учун 
базавий ҳисоб лаш миқдорининг 4 бараваридан 

кўп бўлмаган миқдорда, ҳисобланган ва тўла-
ниши лозим бўлган фойда солиғи ёки айланма-
дан олинадиган солиқ ёхуд якка тартибдаги тад-
биркорлар томонидан тўланадиган жисмоний 
шахс лардан олинадиган даромад солиғи сум-
маларини камайтириш ҳуқуқи берилиши белги-
ланган. Мазкур имтиёз қўлланилиши учун у Со-
лиқ кодексида ўз аксини топиши зарур.

Шундан келиб чиқиб, муҳокамага тақдим этил-
ган қонун лойиҳасида Ўзбекистон Республикаси-
нинг “Лицензиялаш, рухсат бериш ва хабардор 
қилиш тартибтаомиллари тўғрисида”ги қо-
нунида ваколатли органларни хабардор қилиш 
тартибида амалга ошириладиган фаолият тур-
лари рўйхатига алкоголли маҳсулотлар билан ча-
кана савдо қилишни бошлаганлик ёки тугатган-
лик ҳақида хабарномага кичик фаолият тури си-
фатида пиво ва пиво ичимликлари билан чакана 
савдо қилиш киритилиши кўзда тутилмоқда. Шу-
нингдек, Ўзбекистон Рес публикасининг “2024 йил 
учун Ўзбекистон Рес публикасининг Давлат бюд-
жети тўғрисида”ги қонунига пиво ва пиво ичим-
ликлари ҳамда тамаки маҳсулотлари билан ча-
кана савдо қилиш ҳуқуқи учун йиғим миқдорини 
назарда тутувчи ўзгартиришлар киритилиши на-
зарда тутилган.

Депутатлар мазкур қонун лойиҳаси ёрдамида со-
лиқ имтиёзларининг тўғри қўлланилишига, солиқ 
тўловчиларда турли хил тушунмовчиликларнинг 
бартараф этилишига, рақамли маркировкаланган 
маҳсулотлар чакана савдосини амалга оширувчи 
тадбиркорлик субъектларига қулай шарт-шароит 
яратилишига эришиш мумкинлигини қайд этишди. 

Фракция аъзолари кун тартибидан ўрин олган 
бошқа қонун лойиҳаларини ҳам кўриб чиқиб, ай-
римларини такомиллаштириш ва пишиқ-пухта 
ҳолга келтириш борасида қонун ташаббускорла-
рига ўз тавсияларини беришди. 

 “Адолат” СДП  Матбуот хизмати

Шу боис, сўнгги йилларда соҳа ривожига алоҳида эътибор қаратиб ке-
линмоқда. Хусусан, охирги етти йилда соҳага давлат бюджетидан ажрати-
лаётган маблағлар қарийб 3-4 баробарга оширилди. Биргина 2025 йилнинг 
ўзида давлат бюджетидан соҳага 2024 йилга нисбатан 6,8 триллион сўмга 
ёки 20 фоизга кўп, шунингдек, соғлиқни сақлаш соҳасидаги давлат дастур-
ларини молиялаштириш учун 2025 йилда 2,8 триллион сўм, яъни, 2024 йил-
гидан 19 фоизга кўп маблағ ажратилди.

Албатта, қайси соҳа ва тармоқ бўлмасин унда амалга оширилаётган ижо-
бий ўзгаришларда ажратилган маблағларнинг ўрни муҳим. Аммо тиббиёт 
соҳасида ана ўша ажратилган маблағлар манзиллигини таъминлаш, касаллик-
ларни эрта аниқлаш орқали ортиқча сарф-харажатнинг олдини олиш янада 
муҳим саналади. 

Яъни аҳоли саломатлигини мустаҳкамлаш, касалликни эрта аниқлаш ва 
даволашда бирламчи бўғин жуда муҳим. Шунинг учун бу йўналишдаги ис-
лоҳотлар халқимизнинг, айниқса, олис ҳудудлардаги аҳолининг талаб ва 
эҳтиёжларини чуқур ўрганган ҳолда босқичма-босқич амалга ошириб бо-
рилмоқда.

Соғлиқни сақлаш соҳасидаги ислоҳотлардан яна бири бу – давлат тиббий 
суғуртаси тизимидир. Бу борада ҳозирга қадар муайян ишлар бошланган ва 
тайёргарлик кўрилган. Хусусан, 2024 йил 11 сентябрда Давлатимиз раҳба-
рининг “Давлат тиббий суғуртаси механизмларини жорий этишга оид чо-
ра-тадбирлар тўғрисида”ги қарори қабул қилинди.

Қарор билан давлат тиббий суғуртаси тизими 2024 йил 1 октябрдан бош-
лаб Тошкент шаҳри ва Сирдарё вилоятида, 2025 йил 1 январдан Қорақал-
поғистон Республикасида жорий этилди. Бунинг учун соҳада 2024 йил яку-
нига қадар “Электрон поликлиника” ва “Электрон шифохона” ахборот ти-
зимлари жорий қилинди. Тиббиёт ходимлари улардан фойдаланиш бўйича 
ўқитилди. Муассасалар зарур техника ва тармоқ қурилмалари билан жиҳоз-
ланади.

Ушбу тизимнинг аҳамияти шундаки, тиббиётда натижага асосланган мо-
лиялаштириш усуллари татбиқ қилинади. Тиббий суғурта доирасида тиббий 
хизматларни кўрсатиш ва дори воситаларини тақдим этиш давлат бюджети 
ҳисобидан амалга оширилади, аҳолидан қўшимча тўлов ундирилмайди.

Фуқаролар кафолатланган пакетга киритилган тиббий хизматлар-
дан бепул фойдаланиш учун белгиланган муддатларда тегишли тиббий 
кўриклардан ўтиши, оилавий шифокорга ёки тиббиёт бригадасига муро-
жаат қилиши зарур. Бунда оилавий шифокор даволаш ва ташхислаш стан-
дартларига мувофиқ тор соҳа шифокорларига, зарур ҳолларда шифохона-
ларга электрон йўлланма беради ҳамда бемор мазкур йўлланма асосида тор 
соҳа шифокори томонидан кўрикдан ўтказилади. 

Шифокор расмийлаштирган электрон рецепт асосида дори воситалари 
кафолатланган пакет доирасида беморларга дорихоналар томонидан бепул 
берилади ва дорихоналарнинг тегишли сарф-харажатлари давлат тиббий 
суғуртаси жамғармаси маблағлари ҳисобидан қоплаб берилади.

Умуман олганда, давлат тиббий суғуртасининг жорий қилиниши аҳолига 
кўрсатилаётган тиббий хизматлар сифатини ошириш, соғлиқни сақлаш ти-
зимида амалга оширилаётган ислоҳотларни изчил давом эттириш орқали 
янги босқичга олиб чиқиш, бюджет маб лағларидан самарали фойдаланиш 
имконини беради. 

Шу ўринда айтиб ўтиш жоизки, 2024 йил 18 ноябрь куни Олий Мажлис 
Қонунчилик палатасининг биринчи мажлисида Давлатимиз раҳбари томо-
нидан давлат тиббий суғуртаси ва аҳолига кафолатланган пакет асосида тиб-
бий ёрдам кўрсатиш тизими билан келгуси уч йилда барча шаҳар, туман ва 
қишлоқларни қамраб олиш ташаббуси билдирилган эди.

Қолаверса, маърузада Президентимиз томонидан ушбу йўналишда 2025 
йилда Ҳукумат томонидан маҳаллалардаги 18 мингта тиббиёт бригадалари 
аъзоларини ўқитиш, 884 минг нафар беморни уй шароитида реабилитация 
билан қамраб олиш бўйича янги тизим жорий этилиши, туғруқхоналарнинг 
моддий-техник базасини мустаҳкамлашга 100 миллион доллар йўналтири-
лиши таъкидланган эди.

Шунингдек, соғлиқни сақлаш соҳасига тиббий суғурта тизимининг жо-
рий этилиши, жамиятда ижтимоий адолат тамойилини қарор топтиришни 
ўз олдига мақсад қилиб қўйган Ўзбекистон “Адолат” социал-демократик 
партияси Сайловолди дастурида ижтимоий йўналишда белгилаб олинган 
ташаб буслар ижросига қаратилганлиги билан янада аҳамиятлидир.

Хулоса қилиб айтганда, қарорда белгилаб берилган вазифалар нафақат 
соҳа вакиллари, балки биз депутатлар зиммасига ҳам катта масъулият 
юклайди. Бу жараёнда биз ушбу вазифаларнинг самарали бажарилиши усти-
дан доимий равишда депутатлик ва парламент назоратини олиб боришимиз, 
соҳанинг ҳуқуқий асосларини янада такомиллаштиришимиз даркор. Зотан, дав-
лат тиббий суғуртасининг босқичма-босқич ҳаётимизга татбиқ этилиши аҳоли-
нинг ўртача умр кўриш давомийлигини узайтиришга ҳам хизмат қилади.

СарҳисобСарҳисоб

Эътиборлиси, хорижий таш-
килотларга қисқа муддатли ста-
жировкаларга юбориладиган 

ёш тадқиқотчиларнинг улушини 47 
фоизга етказиш кўзда тутилаётгани 
ёш олимларимизни қўллаб-қувват-
лашда му ҳим туртки вазифасини 
ўтайди, деб ҳисоблаймиз.

Дунёда тан олинган илмий мак-
таблар билан ҳамкорликда мате-
матика, биология, кимё, геология, 
физика, эпидемиология, сейсмо-
логия, биохилма-хиллик каби йўна-
лишларда фундаментал тадқиқот-
ларни амалга ошириш учун ком-
плекс илмий дастурларни амалга 
ошириш кўзда тутилаётгани ҳам аҳа-
миятлидир. Муҳаммад ал-Хоразмий, 
Аҳмад Фарғоний, Абу Райҳон Бе-
руний, Мирзо Улуғбек сингари улуғ 
аждодларимиз тамал тошини қўйган 
аниқ фанларни янада ривожланти-
риш мамлакатимиз ижтимоий-иқти-
содий салоҳиятини янада юксалти-
ришда муҳим аҳамият касб этади.

Маълумки, партиямиз ва партия-
дошларимиз таълим тизимидан 
ташқари соғлиқни сақлаш соҳасини 
ривожлантиришга қаратилган сал-
моқли ғояларни ҳам илгари суриб 
келмоқда. Давлат дастури лойи-
ҳасида электоратимиз манфаатига 
уйғунлаштирилган чора-тадбирлар 
бел гилангани ҳам диққат маркази-
мизда. Кўпчиликка маълум, партия-

миз “Ақлли тиббиёт” тизимининг 
ҳуқуқий асосларини ишлаб чиқиб, 
соғлиқни сақлаш тизимини тўлиқ 
рақамлаштириш, “электрон поли-
клиника” ва “ягона электрон анкета” 
тизимларини йўлга қўйишни мақ-
сад қилган. 2025 йилга мўлжаллан-
ган Давлат дастури лойиҳасида ҳам 
ягона электрон тиббиёт тармоғини 
шакллантиришни давом эттириш, 
рақамли технологиялар жорий этил-
ган тиббиёт муассасалари улушини 
70 фоизга етказиш вазифаси белги-
лангани сафдошларимизни мамнун 
қилишига ишонамиз.

Қолаверса, 2025 йил 1 ноябрга қа-
дар тиббий суғурта механизмлари 
жорий қилинаётган ҳудудларда ре-
цепт асосида бериладиган дори 
воситаларини “электрон рецепт” ти-
зими асосида тайинлаш амалиётини 
йўлга қўйиш кўзда тутилгани муҳим 
аҳамиятга эга. Бу каби янги ме-
ханизмлар аҳолининг мушкулини 
осон қилиб, турли хил қоғозбозлик-
ларни камайтиради. Ривожланган 
хорижий тажрибалар натижасига 
кўра, “электрон рецепт” тизими-
нинг ишга туширилиши анъанавий, 
бироқ эскириб қолган қоғозли “ре-
цепт”ларнинг сиқиб чиқарилишига 
сабаб бўлади.

Биз соҳага оид миллий қонунчи-
лик, ҳуқуқни қўллаш амалиётининг 
чуқур таҳлили ва илғор хорижий таж-

рибани ўрганиш тарафдоримиз.  Шу 
ўринда айтиб ўтиш керак, “электрон 
рецепт”ни ишга туширишдан аввал 
бу борада етакчи ўринларни эгал-
лаб келаётган Дания, Швеция, Тур-
кия, Франция, Германия каби ривож-
ланган мамлакатлар тажрибасини 
ўрганиш мақсадга мувофиқ бўлади, 
деб ҳисоблаймиз. Хусусан, Дания 
ва Швецияда барча рецептларнинг 
99 фоизи электрон шаклда тақдим 
этилади. Данияда уни олиш учун 
фуқаро аввалига тегишли давлат 
ташкилотига шахсини тасдиқловчи 
ҳужжатини кўрсатиши керак бўлади. 
Швецияда эса фуқародан банк рек-
визитларидан фойдаланган ҳолда 
тегишли тизимдан бирламчи рўйхат-
дан ўтиш талаб этилади. Туркияда 
эса “электрон рецепт” тизими на-
фақат тиббий маҳсулот ва дори-
ларга нисбатан, балки ветеринар 
маҳсулотларга нисбатан ҳам татбиқ 
этилади.

2025 йилга мўлжалланган Давлат 
дастури лойиҳасида бу каби янгилик 
ҳозирча тажриба тариқасида тиббий 
суғурта тизими жорий этилаётган ҳу-

Му х тасар айт ганда ,  Ўзбекистон “А дол ат ” СДП ва у нинг 
Қону нчил ик па л атасидаги фракцияси аъзол ари 2025 йил га 
мўлжа л л анган Давл ат даст у ри лойи ҳ асини такомил л ашт иришда 
фаол ишт ирок этад и ва парт иядошл аримиз томонидан 
бил д ирил ад иган такл ифл ар даст у рда ў з аксини топад и, деб 
у мид қил амиз. 

ДАВЛАТ ТИББИЙ ДАВЛАТ ТИББИЙ 
СУҒУРТАСИНИНГСУҒУРТАСИНИНГ    
ЖОРИЙ ЭТИЛИШИЖОРИЙ ЭТИЛИШИ

ИСТИЈБОЛЛИ ЛОЙИҐАЛАРНИ 
ИШЛАБ ЧИЈИШ ВА
АМАЛГА  ОШИРИШДА ФАОЛ  Б¤ЛАМИЗ

ДОНОРЛАРНИ ДОНОРЛАРНИ 
Ј¤ЛЛАБ-ЈУВВАТЛАШЈ¤ЛЛАБ-ЈУВВАТЛАШ

соҳадаги ислоҳотларни соҳадаги ислоҳотларни 
янги босқичга янги босқичга 
олиб чиқадиолиб чиқади
Мавлуда АДХАМЖОНОВА,
Олий Мажлис Қонунчилик палатасидаги 
“Адолат” СДП фракцияси аъзоси

дудларда амалга оширилишига оид 
вазифа белгилангани муҳим аҳами-
ятга эга. Биз, депутатлар бу бора-
даги қонунчиликни такомиллашти-
риш, аҳоли учун энг қулай ва са-
марадор тизим ишлаб чиқилишига 
ҳисса қўшмоғимиз лозим.

Бундан ташқари, “Қонун устувор-
лигини таъминлаш, халқ хизмати-
даги давлат бошқарувини ташкил 
этиш” йўналишида суд ҳокимияти-
нинг мустақиллигини кучайтириш ва 
унинг фаолиятида очиқликни таъ-
минлаш орқали одил судловга эри-
шиш даражасини ошириш билан боғ-
лиқ мақсаднинг белгиланиши айни 
муддао бўлган. Зеро, партиямиз Сай-
ловолди дастурида қайд этилгани-
дек, фуқароларнинг суд ҳокимиятига 
ишончини оширишда судьяларнинг 
мустақил бўлиши муҳим мезон сана-
лади. Шу боис, биз судьялар ҳуқуқла-
рини юқори даражада кафолатлаш 
ва иш юкламаларини мақбуллашти-
риш мақсадида «Судьялар мақоми 
тўғрисида»ги Ўзбекистон Республи-
касининг қонунини ишлаб чиқишни 
мақсад қилганмиз.

Я Н А Д А  К Е Н Г А Й Т И Р И Л М О Ј Д АЯ Н А Д А  К Е Н Г А Й Т И Р И Л М О Ј Д А

Олий Мажлис Қонунчилик палатасидаги “Адолат” социал-демократик партияси фрак-
циясининг навбатдаги йиғилиши бўлиб ўтди. Унда кун тартибига киритилган қонун лойиҳа-
лари чуқур таҳлил қилиниб, уларнинг ижтимоий-иқтисодий ҳаётга таъсири баҳоланди. 

Фракция йиғилишиФракция йиғилиши

Энди одамлар ўзларини қийнаёт-
ган муаммолар ечимини ҳал этишни 
сўраб ҳар хил идораларга қатна-
шига ҳожат қолмади. Бугунги кунда 
маҳаллага мурожаат қилиш орқали 
кўпгина масалаларга ижобий ечим 
топяпти. Айниқса, кундалик ҳаёти-
мизда муҳим ўрин тутадиган, муно-
сиб ҳаёт кечириш учун зарур бўл-
ган йўл, сув, электр энергияси, газ 
ва бошқа масалалар бўйича маҳал-
лалар тизимли иш олиб бормоқда.

Дарҳақиқат, демократик давлатда 
маҳалла инсон ҳуқуқлари, фуқаро-
лик жамиятининг муҳим элементи 
сифатида катта аҳамиятга эга. 
Маҳалла ишида энг муҳими бу дав-
лат идоралари билан яқин ҳамкор-
лик ва шерикликдир. Маҳалла қонун 
ҳужжатлари юрисдикциясига кир-
майдиган кўпгина масалаларни ин-
сонпарварлик, қўшничилик тамойил-
лари асосида ҳал қилади. Анъана-
вий қадриятларни асраб-авайлаш ва 
авлоддан авлодга етказиш, соғлом 
турмуш тарзини шакллантириш, аҳо-
лини ижтимоий ҳимоя қилиш маҳал-
ланинг энг муҳим вазифаларидан 
биридир.

Айнан шу масалалар ечими дои-
расида маҳалланинг нуфузини кўта-
риш нафақат иқтисодий-ижтимоий, 
балки сиёсий, тарбиявий, улкан маъ-
навий масала эканлиги устувор ва-
зифа сифатида белгиланиб, уни 
мамлакатимизда фуқаролик жамия-
тини ривожлантиришнинг ишончли 
таянчи ва таъсирчан кучи бўлиб хиз-
мат қилишига зарур шарт-шароит-
лар яратиш борасида кенг кўламли 
чора-тадбирлар босқичма-босқич 
амалга оширилди. 

Давлатимиз раҳбари таъкидлага-
нидек, "Маҳалла халқ билан дав-
лат ўртасидаги кўприк бўлиши 

керак. Одамларнинг қувончу 
ташвишидан доимо хабардор бў-
лиш маҳалланинг асосий вазифа-
сидир". Бунинг учун “маҳалла ра-
иси ислоҳотчи бўлиши керак”. 

Ислоҳот ислоҳот учун эмас. Обод 
Ватан обод маҳалладан бошланиши 
учун маҳалла раиси ўзини ўзи ислоҳ 
қила олиши, ўзига нисбатан талабни 
кучайтириши, мунтазам малакасини 
ошириб бориши, салоҳиятли ва та-
лабчан бўлиши бугунги кун талаби-
дир.

Республика Президентининг Хо-
разм вилоятига ташрифи чоғидаги 
“Маҳалла раисларини сайлай-
миз, улардан кўп нарса талаб қи-
ламиз, лекин бунинг учун маҳал-
лий раҳбарлар нима қиляпти, де-
ган саволга аниқ жавоб йўқ. Энди 
давлат идоралари ходимлари-
нинг моддий манфаатдорлиги, 
одамларнинг розилигидан келиб 
чиқиб белгиланадиган тизим қи-
ламиз. Солиқ, молия, бандлик, 
инвестиция, тадбиркорлик ва 
бошқа масалаларга масъул раҳ-
барлар маҳаллаларда ишлайди. 
Маҳалла раислари ўз ҳудудидаги 
муаммолар бўйича уларга талаб 
қўяди” деган фикрлари ниҳоятда 
муҳим аҳамият касб этади.

Бугун юртимизда 9 минг 452 та 
маҳалла фаолият юритмоқда. Ал-
батта, маҳаллалар ўз зиммасидаги 
вазифаларни самарали бажариши 
учун ҳуқуқий асослар билан бирга, 
етарли шарт-шароитларга ҳам эга 
бўлмоғи лозим.

Сўнгги 3 йилда жамиятимизнинг 
энг муҳим ва таянч бўғини ҳисоблан-
ган маҳалла институтини халқимиз-
нинг чинакам маслакдоши ва кўмак-
дошига айлантириш борасида қатор 
амалий чоралар кўрилди. Хусусан, 

соҳага оид 42 та қонун ҳужжати, шу 
жумладан 4 та қонун, Ўзбекистон 
Республикаси Президентининг 5 та 
фармон ва қарори, ҳукуматнинг 33 
та қарори қабул қилинди, 50 дан ор-
тиқ норматив-ҳуқуқий ҳужжатлар та-
комиллаштирилди. 

Маҳалла раислари ва “еттилик” 
вакиллари эҳтиёжманд, кам таъ-
минланган, оилавий шароити оғир 
хонадонлардаги ижтимоий-маъна-
вий муҳитни мунтазам равишда хо-
надонбай ўрганмоқда ва аниқланган 
муаммоларнинг ечимини топиш чо-
ралари кўриляпти.

Зеро, маҳалла раислиги, бу – 
одамлар тақдири ва келажаги, қу-
вонч ва ташвишларига дахлдор ва-
зифадир. Айнан шу мақсадларда 
Ўзбекис тон Республикаси Олий 
Мажлиси Қонунчилик палатасининг 
бир гуруҳ депутатлари томонидан 
айрим қонун ҳужжатларига ўзгарти-
риш ва қўшимчалар киритишга доир 
қонун лойи ҳаси ишлаб чиқилди.

Мазкур қонун лойиҳаси билан, 
жумладан, фуқаролар йиғини раиси 
ваколатлари муддатини уч йилдан 
беш йилга ўзгартириш ҳамда фуқа-
ролар йиғини раиси ваколатлари 
муддатидан илгари тугатилган тақ-
дирда бўшаб қолган ўринларга янги 
сайлов ўтказиш орқали фуқаролар 
йиғини раисини беш йил муддатга 
сайлаш тартибини белгилаш на-
зарда тутилмоқда.

Шунингдек, Олий Мажлис Сенати 
Кенгашининг фуқаролар йиғини ра-
иси сайловини ўтказиш билан боғ-
лиқ ваколатларини Қорақалпоғистон 
Республикаси Жўқорғи Кенгеси, халқ 
депутатлари вилоятлар ва Тошкент 
шаҳар Кенгашларига ўтказиш режа-
лаштириляпти.

Бундан ташқари, фуқаролар 
йиғинлари раислари сайловини 
ташкил этиш ва ўтказишга кўмак-
лашувчи республика комиссияси-
нинг фуқаролар йиғини раиси сай-
ловини ўтказиш билан боғлиқ ва-
колатлари Фуқаролар йиғинлари 
раислари сайловини ташкил этиш ва 
ўтказишга кўмаклашувчи Қорақал-
поғистон Рес публикаси, вилоятлар 
ва Тошкент шаҳар комиссияларига 
ўтказиш ҳамда ҳудудий фуқаролар-

нинг ўзини-ўзи бошқариш органлари 
фаолиятини мувофиқлаштириш 
бўйича кенгашларининг номини 
Қорақалпоғис тон Республикаси, ви-
лоятлар, Тошкент шаҳар, туманлар 
ва шаҳарлар маҳаллани қўллаб-қув-
ватлаш кенгашлари сифатида ўзгар-
тириш назарда тутилмоқда.

Жорий йилнинг май ойида бў-
либ ўтадиган навбатдаги фуқаро-
лар йиғинлари раислари сайловида 
раис ликка номзодларга талаблар ку-
чаяди. Аниқ мезонлар белгиланади. 

Мазкур жараёнга илмий-таҳли-
лий ёндошган ҳолда республика-
мизнинг қатор тадқиқот марказлари 
ўз хулосаларини эълон қилмоқда-
лар. Жумладан, “Оила ва гендер” 
илмий тадқиқот институтининг таҳ-
лилларига кўра, фуқаролар йиғин-
лари раислари келгусида қатор ма-
салаларга эътиборни қаратишлари 
лозим бўлади.

Хусусан, Қорқалпоғистон Респуб
ликаси Вазирлар Кенгаши, вилоят-
лар, ва Тошкент шаҳар ҳокимлик
лари билан биргаликда 2025–2030 
йилларга мўлжалланган ҳар бир 
маҳаллада комплексларни ташкил 
этиш бўйича ҳудудий манзилли дас
турларни ишлаб чиқиш ва амалга 
ошириш; ҳар бир маҳаллада ўз 
ичига гузар, қулай ва арзон дорихо-
налар, зарур маиший хизмат ва сер-
вис шохобчалари, болалар майдон-

Кейинги йилларда юртимизда ўзини-ўзи бошқаришнинг ноёб тизи-
мини ҳаёт мезонига айлантириш, ҳуқуқ ва ваколатларини кенгайтириш, 
моддий-техник базаси ва кадрлар салоҳиятини мустаҳкамлаш борасида 
тизимли ишлар қилинмоқда. Хусусан, маҳаллаларда маънавий-маъри-
фий ислоҳотлар билан бир қаторда аҳоли бандлигини таъминлаш, ижти-
моий ҳимояга муҳтож оилаларга манзилли ёрдам кўрсатиш, ишсиз-
ларни замонавий касб-ҳунар ва тадбиркорликка ўқитиш, камбағалликни 
қисқартириш билан боғлиқ кенг қамровли чора-тадбирлар кўрилмоқда.

часи ҳамда кичик истироҳат боғини 
қамраб оладиган “Маҳалла экосфе-
раси” марказини барпо этиш; маҳал-
лий ўзиниўзи бошқариш органла-
рининг кадрлар билан таъминла-
ниш ҳолатини мониторинг қилиш; 
маҳаллий ўзиниўзи бошқариш ор-
ганлари раҳбар ва ходимларини 
тайёрлаш, қайта тайёрлаш ва 
уларнинг малакасини ошириш ти-
зимини ривожлантириш мақсадида 
Маҳалла тизими раҳбар ва ходим-
ларини тайёрлаш, қайта тайёрлаш 
ва малака ошириш институти – 
Маҳалла академиясини ташкил қи-
лиш; касбий тайёрлашни тизимли 
равишда ҳамда замонавий таъ-
лим технологиялари ва ўқитиш-
нинг замонавий услубларидан кенг 
фойдаланган ҳолда ташкил этиш, 
ўқув жараёнига республикамиздаги 
етакчи олий таълим муассасалари, 
илмийтадқиқот институтлари 
олимларини, давлат органларининг 
малакали амалиётчи мутахассис-
ларини, нодавлат нотижорат таш-
килотларнинг ходимларини шарт-
нома асосида жалб этиш; фуқаро-
лар йиғинларида атрофмуҳитни 
муҳофаза қилиш, ҳудуднинг сани-
тария ҳолати, уни ободонлашти-
риш ҳамда кўкаламзорлаштириш 
масалалари юзасидан тегишли ҳу-
дудда жойлашган корхоналар, муас-

сасалар ва ташкилотлар раҳбар-
ларининг ҳисоботларини эшитиш; 
фуқаролар йиғинлари ҳудудлари-
нинг, сув таъминоти манбалари-
нинг, турар жойларнинг, таълим 
муассасаларининг санитария ва 
экологик ҳолати, ёнғин хавфсиз-
лиги талабларига, ветеринария, 
ветеринариясанитария қоидалари 
ва нормаларига, савдо қоидалари ва 
фуқароларга хизмат кўрсатиш ма-
даниятига риоя этилиши устидан 
жамоатчилик назоратини амалга 
ошириш; оилавий қадриятларни 
мус таҳкамлаш, энг аввало, “Соғлом 
оила – соғлом жамият” концептуал 
ғоясини ҳаётга татбиқ этишга 
йўналтирилган ягона давлат сиё-
сатини олиб бориш учун мақсадли 
чоратадбирларни амалга ошириш; 
маҳаллада оила психологи, оила ме-
диатори хизматини йўлга қўйиш; 
маҳаллаларнинг ички туризмни ри-
вожлантириш дастури доирасида 
мамлакатимизнинг маданийтари-
хий мероси ҳамда табиий бойлик
лари билан таништиришга қара-
тилган манфаатдор вазирлик ва 
идоралар билан биргаликда “Тари-
хий маҳалла” мақомини олган фуқа-
ролар йиғинларида этнотуризмни ри-
вожлантириш ва жозибадорлигини 
ошириш ҳамда туристик маршрут-
ларни ишлаб чиқиш кўзда тутилган.

Албатта, тараққиётнинг ҳозирги босқичидаги стратегик вазифалар 
демократик қадриятларни мустаҳкамлаш, инсон ҳуқуқларини 
таъминлаш, фуқаролик жамиятини изчил ривожлантириш, жамо ат
чилик назоратини ўрнатиш, фуқароларнинг ҳуқуқий маданиятини 
оширишдан иборат. Ўзиниўзи бошқариш, мамлакат ҳаётида 
ишти рок этиш имкониятини бериш фуқароларнинг ўз тақдири учун 
жавобгарликни англашнинг ягона йўлидир. 

Зеро, маҳалла ҳаётимизда катта ижтимоий куч сифатида майдонга 
чиқди.

Мазкур қонун лойиҳаси 
билан, жумладан, 
фуқаролар йиғини 
раиси ваколатлари 

муддатини уч йилдан беш 
йилга ўзгартириш ҳамда 
фуқаролар йиғини раиси 
ваколатлари муддатидан 
илгари тугатилган тақдирда 
бўшаб қолган ўринларга янги 
сайлов ўтказиш орқали 
фуқаролар йиғини раисини 
беш йил муддатга сайлаш 
тартибини белгилаш назарда 
тутилмоқда.

Мавлуда АДХАМЖОНОВА,
Олий Мажлис Қонунчилик палатасидаги 
“Адолат” СДП фракцияси аъзоси

Гулруҳ АГЗАМОВА,
Олий Мажлис Қонунчилик палатасидаги 
“Адолат” СДП фракцияси аъзоси, 
Демократик институтлар ва 
фуқаролик жамиятини ривожлантириш 
масалалари қўмитаси раиси

МАҲАЛЛА ДАВЛАТ МАҲАЛЛА ДАВЛАТ 
ЗАМИНИ БЎЛСА, ЗАМИНИ БЎЛСА, 

“ҐАЛОЛЛИК ВАКЦИНАСИ” 
БАЛАНДПАРВОЗ ГАП ЭМАС

Айни кунларда жамоатчилик муҳокамасида бўлган “Ўзбекистон – 2030” страте-
гиясини “Атроф-муҳитни асраш ва “яшил иқтисодиёт” йилида амалга ошириш 
бўйича Давлат дастури” лойиҳаси амалдаги йилда олдимизда турган энг долзарб ва-
зифаларни ўзида ифода этгани билан эътиборли. Унда, аввало, янги Ўзбекистонни 
янада ривожлантириш, халқимиз турмуш фаровонлигини ошириш кўзда тутилган.

 Ўзбекистон “Адолат” СДП жа-
миятда қонун устуворлигини таъ-
минлаш, фуқароларнинг ҳуқуқий 
маданиятини юксалтиришни ўз ол-
дига мақсад қилиб қўйган. Шун-
дан келиб чиқиб, Давлат дас тури 
лойиҳасида коррупцияга қарши 
курашиш йўналишида қатор ва-
зифалар белгиланганини қўл-

лаб-қувватлаш лозим. Белгилан-
ганидек, давлат харидларида ман-
фаатлар тўқнашуви, рақобатга 
қарши келишув ва мувофиқлашти-
рилган ҳаракатларни автоматик 
тарзда аниқлаш тизимини жорий 
қилиниши жуда ўринли. Бу айни 
вақтда жамиятда қонун устуворли-
гини таъминлашга хизмат қилади.

Шунингдек, давлат хизматчила-
рида коррупцияга нисбатан муро-
сасиз муносабатни шакллантириш, 
уларга “ҳалоллик вакцинаси”ни 
сингдириш долзарб вазифалардан 
бири. Давлатимиз раҳбари биринчи 

бор “ҳалоллик вакцинаси” деган ата-
мани тилга олганда, айримлар бунга 
баландпарвоз сўз сифатида қара-
гани бор гап. Бироқ бугун бу дол-
зарб вазифага айланди. Аниқроқ 
қилиб айтганда, бу коррупциянинг 
олдини олишнинг асосий омили си-
фатида қарал япти.

Умуман олганда, коррупция жа-
мият ривожига салбий таъсир кўр-
сатувчи омил экан, унга қарши ку-
рашишни кучайтириш лозим. Шу 
сабаб Давлат дастурида бу вази-
фанинг ўрин олиши тўла равишда 
мақсадга мувофиқ.

Малоҳатхон МУСАЕВА,
Андижон вилоят кенгаши раиси ўринбосари

Ўзбекистонда оила-
лар сони йилдан-йилга 
кўпайиб бормоқда. 
Статис тик маълумот-
ларга қараганда, 2024 йил 
ҳолатига кўра 
мамлакатимизда 
оилалар сони 10 миллион-
дан ошди. Натижада 
табиий равишда уй-жойга 
бўлган эхтиёж кўрсат-
кичи ҳам сезиларли 
даражада кўтарилиб, 
бу йўналишда қурилиш 
динамикаси ошиб 
бормоқда.

Кейинги йилларда уй-жой қури-
лиши соҳасида ислоҳотларни янада 
чуқурлаштириш, бюрократик тў-
сиқларни камайтириш борасида қа-
тор ишлар амалга ошириляпти. Уй-
жойга талаб юқорилиги сабаб таклиф 
ҳам кўпайди. Натижада уй-жой қурув-
чилар секторига нафақат гигант де-
велоперлар, балки ўрта ва кичик қу-
рилиш ташкилотларини тузаётган 
тадбиркорлар ҳам шиддат билан ки-
риб келди. Шуни алоҳида таъкидлаш 
жоизки, уй-жой қурилиши соҳасида 
ишлаётган тадбиркорларни рағбат-
лантириш механизми жорий этилди. 
Аҳоли уй-жой сотиб олишини қўл-
лаб-қувватлаш мақсадида давлати-
миз субсидиялар бериш тизимини 
йўлга қўйди.

Маълумки, буюртмачи лойиҳа дои-
расида ер харид қилиш, лойиҳа-смета 
ҳужжатларини ишлаб чиқиш ва экс-
пертизадан ўтказиш ҳамда қури-
лиш жараёнидаги ер ишларини ўз 
маб лағлари ҳисобидан амалга оши-
ради. Шунингдек, тадбиркор уй-жой 
қуриш учун махсус қурилиш техни-
касини ишлатади, ишчилар маошига 
харажат қилади, давлатга мажбурий 
йиғим ва солиқларни тўлайди, ха-
ражатлари учун банкдан олган кре-
дитлари учун фоизларни қайтаради. 
Натижада, уй-жойлар нархида дои-
мий кўтарилиш тенденцияси кузатил-
моқда.

Қурилиш ташкилотлари уй-жой-
нинг таннархини пасайтириш мақса-
дида нафақат ўз маблағлари, балки 
харидор бўлаётган инсоннинг маб-
лағларини жалб қилишни таклиф 
қилади. Харидорга эса уй-жойнинг 
нархи сал пастроқ берилишига ваъда 
қилинади. Шу сабабли, кўпчилик ин-
сонлар янги уй-жойларни харид қи-
лишда ҳали қурилиши битмаган 
уй-жойнинг фақат бир қисмини қури-

лиш ташкилотига олдиндан тўлаб, 
қолган қисмини аста-секин маблағ 
йиғиб, уй битгунича тўлашни режа 
қилади.

Бироқ тўлов тизимининг тартибга 
солинмагани, рақамлаштириш ва 
очиқликнинг йўқлиги айрим ҳолат-
ларда қурувчи компаниялар томо-
нидан харидорларнинг алданиб қо-
лишига сабаб бўлмоқда. Шунингдек, 
янги уй-жой олмоқчи бўлган харидор-
лар пулини банк орқали эмас, тўғри-
дан-тўғри қурувчига бераётгани 
ушбу маблағлар “соя”да қолишига 
олиб келмоқда.

Аҳоли янги уйга тўлаган маб-
лағлар бўйича улушдорлик шартно-
малари ҳеч қаерда рўйхатга олин-
маганлиги сабабли ҳам инсофсиз қу-
рувчи ташкилот томонидан уй-жой 
қурилиши муддатларини чўзиш, қу-
рилиш объектини жиддий камчилик-
лари билан харидорга мажбурий топ-
шириш ёки умуман, уй-жой тақдим 
этмаслик ва харидорга тўланган маб-
лағларни қайтармаслик каби салбий 
ҳолатлар кўпаяяпти. Бу эса, ўз нав-
батида, барча қурилиш компания-
лари имиджига путур етказмоқда ва 
фуқароларнинг барча қурилиш таш-
килотларига ишончсизлигини кучай-
тиришга замин яратмоқда.

Уй-жой қурилиши соҳасидаги юқо-
рида келтирилган муаммоларни бар-
тараф этиш мақсадида мамлакати-
мизда аҳоли маблағларини кафолат-
лаш тизими (эскроу тизими)ни жорий 
этиш таклифи илгари сурилмоқда.

Ўтган йилнинг 23 сентябрида мам-
лакатимиз раҳбари томонидан му-
тасадди вазирлик ва идораларга 
эскроу тизимини киритиш бўйича 
норматив-ҳуқуқий ҳужжатларни та-
комиллаштириш вазифаси қўйилган 
эди. Бугунги кунда ушбу вазифани 
бажариш мақсадида эксроу тизими-

нинг афзал ва салбий томонлари ўр-
ганилиб, кўчмас мулк учун ҳисоб-ки-
тоблар банкдаги эскроу (Escrow) 
ҳисобварағи орқали амалга ошири-
ладиган тизим ёрдамида уй-жой қу-
рилиши соҳасида инсофсиз бизнес 
қилаётганларга имконият қолдирмас-
лиги аниқланди.

Эскроу ҳисоб — бу кўчмас мулк 
харидорини ҳимоя қилишни таъмин-
ловчи махсус банк тизимидир. Маз-
кур тизимга кўра, буюртмачи ва тижо-
рат банклари ўртасида тузиладиган 
шартномага асосан ҳар бир қурилиш 
иншооти бўйича эскроу ҳисобварағи 
очилади. Кўчмас мулк учун келишил-
ган маблағлар ушбу ҳисобварағига 
вақтинча киритилади ва қурилиш ту-
габ, уй фойдаланишга топшириш 
вақтигача музлатилади. Фақат қу-
рувчи харидорга уйни тўлиқ топшир-
гандан кейин эскроу ҳисоб-варағи-
даги маблағлар қурилиш ташкилоти 
ҳисобига ўтказилади. Қурувчи ўз 
мажбуриятини бажармаган тақдирда 
маблағ эгасига қайтариб берилади.

Эскроу ҳисобварағида йиғила-
диган маблағлар асосида тижорат 
банклари буюртмачига пасайтирил-
ган фоизда кредит тақдим этиши 
мумкин. Эътиборли жиҳати шундан 
иборатки, ушбу ҳисобварағида тур-
ган маблағлар мажбурий ундирувга 
қаратилмайди.

Эскроу тизими АҚШ, Австрия, Ита-
лия, Латвия, Чехия, Бирлашган Араб 
Амирлиги, Россия Федерацияси мам-
лакатларида жорий этилган ва му-

маблаІлари янги тизим оріали кафолатланади

Аҳоли саломатлигини мустаҳкамлаш, тиббий ма-
даниятини ошириш ва соғлом авлодни камолга етка-
зиш Ўзбекистон “Адолат” СДПнинг бош мақсадлари-
дан биридир. Андижонлик партиядошларимиз МФЙ-
ларда “Саломатлик акцияси”ни йўлга қўйдилар.

Нодира ЖОНИБЕКОВА,
Олий Мажлис Қонунчилик палатасидаги 
“Адолат” СДП фракцияси аъзоси

ваффаққиятли ишлаб келмоқда. Хо-
рижий мамлакатлар тажрибаси таҳ-
лили ҳамда мутахассисларнинг 
хулосалари шуни кўрсатмоқдаки, 
ушбу янги тизим томонлар ўртаси-
даги ишончни таъминлашга, ҳар икки 
тарафнинг манфаатларини ҳимоя қи-
лишга ҳамда молиявий муносабат-
ларни хавфсиз ва самарали амалга 
оширишга хизмат қилади.

Ўзбекистон эса бу соҳада илк қа-
дамни босмоқда. Эскроу ҳисобва-
рақлари дастлаб Самарқанд шаҳри, 
Тошкент шаҳрининг Сирғали ва Ян-
гиҳаёт туманларида синовдан ўтка-
зилади. Синов натижалари асосида 
эскроу тизимининг самарадорлиги 
баҳоланади, шунингдек, кўчмас мулк 
бозорига таъсири ўрганилади.

Албатта, янги тизим тўлақонли 
ишга туширилиши учун эскроу ти-
зими бўйича пул топширган фуқаро-
ларнинг тижорат банкларида маб-
лағларининг сақланиш тартиби ҳам 
ишлаб чиқилиши лозим бўлади. Шу-
нингдек, тизимнинг келгуси ривожла-
ниши учун қўшимча механизмларни 
жорий этиш бўйича тадқиқотлар олиб 
борилиши зарур.

Умуман олганда, уйжой қурилиши соҳасида харидорлар ҳуқуқлари 
кафолатланиши билан боғлиқ ҳар қандай ҳаракат диққатга 
сазовор. Ўйлаймизки, қурилиш соҳасидаги бундай ўзгаришлар 
маҳаллий ва хорижий инвестициялар оқимини кўпайтиради. 
Натижада мамлакатимизда иқтисодий ўсиш суръатлари яхшиланиб, 
фуқароларимизнинг ҳаётини фаровонликка етаклайди.   

Депутат минбариДепутат минбари

Эскроу ҳисоб — бу 
кўчмас мулк харидо
рини ҳимоя қилишни 
таъминловчи 

махсус банк тизимидир. 
Мазкур тизимга кўра, 
буюртмачи ва тижорат 
банклари ўртасида 
тузиладиган шартномага 
асосан ҳар бир қурилиш 
иншооти бўйича эскроу 
ҳисобварағи очилади. Кўчмас 
мулк учун келишилган 
маблағлар ушбу ҳисоб
варағига вақтинча кирити
лади ва қурилиш тугаб, уй 
фойдаланишга топшириш 
вақтигача музлатилади. Фақат 
қурувчи харидорга уйни 
тўлиқ топширгандан кейин 
эскроу ҳисобварағидаги 
маблағлар қурилиш ташки
лоти ҳисобига ўтказилади. 
Қурувчи ўз мажбуриятини 
бажармаган тақдирда 
маблағ эгасига қайтариб 
берилади.

Азиз САНЖАР, 
турк олими, Нобель мукофоти соҳиби:  

– Ривожланиш ва бой бўлиш бошқа-бошқа нарсалардир. Масалан, араблар бой, аммо ривож-
ланган эмас. Афсуски, биз ҳам араблардан ўрнак оляпмиз: ривожланишни эмас, бойишни 
истаяпмиз. Шу сабаб илмли ва мадананиятли инсонларга эмас, пулдор ва нуфузли инсон-
ларга ҳурмат кўрсатилмоқда. 

ИбратИбрат

Акция доирасида Андижон шаҳридаги “Бинокор” ва “Бунёдкор” МФЙ-
ларда ўтказилган тиббий кўрик жамоатчилик томонидан қўллаб-қувват-
ланди. Тадбир аввалида МФЙ фаоллари билан суҳбатда “Адолат” СДП Анди-
жон вилояти кенгаши раиси Мадаминжон Мадазимов республикамизда тиб-
биётни ривожлантириш йўлида олиб борилаётган ишлар, жамоатчиликнинг 
тиббий маданиятини юксалтириш орқали касалликларнинг олдини олиш 
ва болалар саломатлигига бўлган эътибор хусусида гапирди. “Адолатчилар” 
томонидан ўтказилаётган чуқурлаштирилган тиббий кўрик тадбирлари ка-
салликларни  эрта аниқлаш ва фуқароларни соғлом ҳаёт кечиришга чақириқ 
эканлиги таъкидланди.     

Шу куни “Бинокор” МФЙ ҳудудидаги 12 та кўп қаватли уйларда яшовчи-
ларнинг саломатлиги ўрганилди. Фарзанд тарбияси билан банд бўлган она-
ларга тавсиялар берилди. 13 тур  мутахассисликдаги 18 нафар  шифокорлар 
фуқароларга соғлом ҳаёт асоси юзасидан тушунчалар берди. 

Шоҳида Валиева, “Бунёдкор” МФЙ раиси:
– “Адолат” СДП фаолларининг ташаббуси аҳолига жуда маъқул келди. Са-

ломатликнинг ўзи катта бахт. Шифокорларнинг маҳаллада бўлиши ўзгача 
бўлди. Бу, айниқса, кекса ёшдагиларни қувонтирди.

“Адолат” СДП Андижон вилояти кенгаши матбуот хизмати

Ҳудудлардан хабарларҲудудлардан хабарлар

Мазкур қарор ижросини ўрганиш мақсадида Тахтакўпир тумани “Давр” 
МФЙда халқ депутатлари туман Кенгаши депутати Нажим Примбетов бу бо-
рада олиб борилаётган ишларнинг ҳолати бўйича текшириш ишларини олиб борди.

– Уй-жойларнинг том қисмини таъмирлаш, яшаш учун яроқсиз ва авария 
ҳолатидаги уй-жойларни бутлаш, эҳтиёжманд оилаларга уй қуриб бериш,   
шунингдек, тупроқ йўлларга қум-шағал ётқизиш ишларини ўз вақтида ва си-
фатли бажариш, энг муҳими, аҳолининг бугунги ҳаётидан розилигини таъ-
минлаш бўйича амалга оширилиши лозим бўлган вазифаларни тегишли таш-
килотлар билан белгилаб олмоқдамиз, – дейди депутат Н.Примбетов. – Зеро, 
қийналганларга кўмак бериш, оғир дамларда уларга суянч бўлиш халқимизга хос 
фазилатдир.

“Адолат” СДП Қорақалпоғистон Республикаси кенгаши 
матбуот хизмати

Ўзбекистон Республикаси Вазирлар Маҳкамаси-
нинг 2023 йил 2 февралда “Қорақалпоғистон Рес-
публикасида аҳоли учун муносиб турмуш шароитла-
рини яратиш ва маҳаллалар инфратузилмасини янада 
яхшилаш чора-тадбирлари тўғрисида”ги қарори қабул 
қилинган эди.

ЭҲТИЁЖМАНД 
ОИЛАЛАРГА УЙ ҚУРИЛИБ 
БЕРИЛМОҚДА

“А ДОЛАТЧИ” — 
ТИББИЁТЧИЛАР 
МАҲАЛЛА ДА  

Тадбирни Навбаҳор туман Мактабгача ва мактаб таълими бўлими бошлиғи 
Нигора Омонова кириш сўзи билан очиб, мамлакатимизда ёшларни спортга 
жалб этишга қаратилаётган эътибор ва унинг ёшлар ҳаётидаги аҳамияти, мусо-
бақадан кўзланган мақсад ва вазифалар тўғрисида тўхталди.

Шундан сўнг умумтаълим мактабларининг футбол жамоалари ўзаро гу-
руҳларга бўлинган ҳолда баҳсларга киришди. Қизғин кечган беллашув якунига 
кўра 3-ўринни 30-мактаб, 2-ўринни 11-мактаб, фахрли 1-ўринни эса 18-мактаб 
футбол жамоалари қўлга киритдилар.

Мусобақа ғолиблари ҳомийлар ҳамда партиянинг диплом ва эсдалик совға-
лари билан тақдирландилар.

“Адолат” СДП  Навоий вилоят кенгаши матбуот хизмати

"Адолат" СДП Навбаҳор туман кенгаши ва туман Мак-
табгача ва мактаб таълими бўлими ҳамкорлигида ту-
мандаги мактаб ўқитувчилари ўртасида 14 январь — 
Ватан ҳимоячилари куни муносабати билан "Соғлом 
турмуш тарзи йўлида бирлашайлик" шиори остида ту-
ман "Мактабгача ва мактаб таълими бўлим бошлиғи 
кубоги" мусобақаси ташкил этилди. Мусобақада 32 та 
мактабнинг футбол жамоалари иштирок этишди.

Футболчилар беллашдилар

ҚУРУВЧИ

ПАЙЧИ

ЭСКРОУ 
ҲИСОБВАРАҒИ

Маълумки, халифа Носир даврида 
Бағдоддаги Олий девон билан Жало-
лиддин ўртасида яхши муносабатлар 
ўрнатилмаган. Шунга қарамай Жало-
лиддин Ҳиндистондан Исфахонга кел-
ган пайтда Халифага йўллаган даст-
лабки мактубларида унга ҳурмат-эҳти-
ром билан «Сизнинг итоатгўй 
хизматкорингиз Султон Санжарнинг 
ўғли Менгбурний» деган сўзларни ёздир-
ган. Халифа Носир эса унга жавоб мак-
тубларида «Муҳтарам жаноб Хоқон!» 
(Ал-жаноб ар-рафиъ ал-Хоқони) деб муро-
жаат қилади. 

Халифалик тахтига ал-Мустансир 
ўтирганидан кейин Олий девон билан 
Жалолиддин ўртасида яхши муноса-
батлар ўрнатилади. Натижада иккала 
томондан ҳам йўлланиладиган мактуб-
лар, номаларда ўзаро ҳурмат-эҳтиром 
кучаяди. Султоннинг Халифага муро-
жаати «Бизнинг муҳтарам жаноби-
миз ва ҳомийимизга, Амир алмўъми-
нинга, муслимлар имомига, олам ҳукм-
дорининг элчиси ворисига, Машриқ 
ва Мағрибнинг имомига, Мўъаийн 
ибн ғолиб сулоласининг энг улуғига» 
каби улуғ унвонлар билан бошланиб, 
«Сизнинг қулингиз» деган сўзлар би-
лан якунланади. Жалолиддин Хали-
фалик девонидан ўзига фақат «Сул-
тон» деб мурожаат этишларини илти-
мос қилади. Аммо Олий девондагилар 
унинг бу илтимосини қабул қилмайди-
лар. Чунки ундан олдин ўтган бирорта 
ҳукмдорга халифалик бундай унвон 
билан мурожаат қилмаган экан. Лекин 
шунга қарамай Мустансир халифа бўл-
гач, Жалолиддинга ҳурмат юзасидан 
«Муҳтарам жаноб шоҳаншоҳ» (Алжа-
ноб алали ашшаҳиншоҳ) деб муро-
жаат қилади. Жалолиддин атрофи-
даги давлатлар ҳукмдорларига нома 
йўллаганда ўзининг, отасининг номла-
рини тўлиқ ёздириб, «султон» деган 
унвон билан имзо чеккан. Фармонлари-
даги, ёрлиқларидаги тамғасида «Ёрдам 
фақат ягона Аллоҳдан» деган сўзлар 
битилган. Уларга «акангиз, укангиз, 
хизматкорингиз, сизни дилдан эҳти-
ром қилувчи» ёки шунга ўхшаш сўзлар 
ёзилмаган. Бундай сўзларни ёзишга 
Султоннинг ўзи рухсат бермаган. Жало-
лиддинга халқ орасидан чиққан вакил-
лар, оддий одамлар «Султон ёки Хо-
размшоҳ» деб эмас, «Худованди олам» 
деб мурожаат қилишган. У халқнинг, од-
дий одамларнинг бундай мурожаатла-
рини хуш кўрмаган. Бундай мурожаат-
ларни тақиқлаган.

Жалолиддиннинг оилавий ҳаёти, 
хотинлари, фарзандлари тақдири ху-
сусида муаррихлар тўла ва мукаммал 
маълумотлар ёзиб қолдирмаганлар. 
Лекин тарихий битиклардаги баъзи 
фактлар, манбалар унинг оилавий ҳа-
ётига оид айрим жараёнларни ойдин-
лаштиришга хизмат қилади. Муар-
рихлар унинг 5 ёшли ўғли Синд дарёси 
бўйидаги жанг пайтида мўғуллар қў-
лига асир тушиб қолганлиги ва у Чин-
гизхон буйруғига кўра ўлдирилганлиги 
ҳақида маълумот берадилар. Шундан 
келиб чиқиб айтиш мумкинки, у 15-16 
ёшларда уйланган. Агар Синд дарёси 
бўйидаги жанг 1221 йилда ўтганлиги 
ҳисобга олинса, катта фарзанди 1216 

йилда туғилганлиги маълум бўлади. Шу 
жанг пайтида Жалолиддиннинг онаси 
ва унинг ҳарамидагиларнинг ҳаммаси 
сувга чўктирилган. Демак, биринчи 
фарзандининг онаси ҳам ўша йили ва-
фот этган бўлиб чиқади. Маълумки, 
Синд дарёсидан Султоннинг хотинла-
ридан тоғаси Амин Маликнинг қизи-
гина тирик чиқади ва у Жалолиддин би-
лан умрининг охиригача ҳаёт кечиради. 
Улардан битта қиз дунёга келади. Бу 
қизнинг вояга етганлиги ҳақидаги маъ-
лумот 1230 йилда Қўниё султони Оло-
вуддин Қайқубоднинг дўстона ҳамкор-
лик ўрнатиш учун Жалолиддин ҳузурига 
элчи юбориши ва шу элчи орқали унинг 
қизининг қўлини ўғлига сўраши натижа-
сида маълум бўлади. Лекин Султон қи-
зини Оловуддин Қайқубоднинг ўғлига 
беришга рози бўлмайди. 

Тарихчиларнинг баъзилари Султон-
нинг кўп уйланганлигига эътибор қа-
ратиб, Жалолиддинда аёлларга ўчлик 
бор эди, уларни танлаб ўтирмасдан 
тан маҳрамликка олаверарди, деб ёза-
дилар. Тўғри, Жалолиддин кўп уйлан-
ган. Бу уйланишларининг бир қисми 
ўша давр тақозосига, талабларига кўра 
амалга оширилган. Яъни, мамлакатлар 
ҳукмдорлари ўртадаги зиддиятни, қа-
рама-қаршиликларни бартараф этиб, 
ҳамкорлик ўрнатганда, дўстона алоқа-
ларни тиклаганда бу ҳамкорлик ва дўст-
лик мустаҳкам бўлсин деган мақсадда 
иккала томон қиз олиб, қиз беришган. 
Шу сабабли Жалолиддин Ҳиндистонда 
пайтида Хоккар-Сангин қабиласи ройи-
нинг, Деҳли султони Шамсиддин Элтут-
мишнинг, Кирмонда Бароқ Ҳожибнинг, 
Форс ўлкасида отабек Саъднинг қизла-
рига уйланади. Қолаверса, Жалолид-
дин, тарихчилар айтганидек, аёлларга 
эмас, аёллар Жалолиддинга ўч бўлиш-
ган. Айни пайтда аёлларнинг бир қисми 
Султонни кўриб, уни хоҳлагани учун у 
билан турмуш қуришган бўлса, яна бир 
қисми қўл остидаги қалъалар, шаҳар-
лар, вилоятларга ҳукмдорликни сақлаб 
қолиш мақсадида Жалолиддин билан 
ёстиқдош бўлишга розилик билдириш-
ган. Ана шундай мақсадда отабек Ўз-
бекнинг хотини, Малик Хомушнинг хо-
тини, Нахичеван ҳукмдори малика Жа-
лолия, Малик ал-Ашрафнинг хотини 
Тамтаъ ва бошқалар султон билан маъ-
лум муддат яшаганлар. 

Жалолиддиннинг яна бир ўғлини 
исми Қоймақаршоҳ бўлган. Унинг онаси 
туркманларнинг Иваиййа қалъасининг 
малиги Шиҳобиддин Сулаймоншоҳнинг 
синглиси эди. Жалолиддиннинг унга 
уйланишининг сабаби бор эди. Сул-
тон 1224 йилда Бағдод атрофларидан 
қайтаётганда Шиҳобиддин Сулаймон-
шоҳнинг қалъаси атрофида тўхтайди. 
Султон Шиҳобиддин ҳузурига одам 
жўнатиб, ундан аёллардан бирини 
юборишни сўрайди. Шиҳобиддин Сул-
тонга ўзининг синглиси тортиқ қилади. 
Бу тортиқ ортида унинг ўзини Жалолид-
динга яқин олиш, у билан ҳамкорлик ўр-
натиш нияти ҳам йўқ эмас эди. Султон 
бу ерларни тарк этганидан кейин ора-
дан бир қанча вақт ўтиб Шиҳобиддин-
нинг синглисининг хизматкори келиб, 
унинг ҳомиладор эканлиги ҳақидаги ха-
барни етказади. Султон Шиҳобиддин-

нинг синглисини ҳузурига чақиртириб 
олади ва ундан Қоймақаршоҳ дунёга 
келади. Бола уч йил яшайди. Шиҳо-
биддин Муҳаммад Насавий уни «Ниҳо-
ятда зеҳнли, нозик, ёқимтой, Султон-
нинг бошқа ўғил фарзанди бўлмагани 
сабабли ҳамма учун арзанда бола эди. 
У Султон Ҳилот атрофида турганда 
вафот этди. Унинг ўлимида Султон-
нинг қизини эмизувчисини айбдор деб 
топишди. Султоннинг бу қизи унинг 
Форс ҳукмдорининг қизи бўлган хоти-
нидан туғилганди. Эмизувчи энага бо-
лага кўп нарса ичириб, шу тариқа ўл-
дирган дейишди. Яна ким билади дей-
сиз?» деб ёзади. Тарихчи Ибн Биби 
Қоймақаршоҳ Жалолиддин 1230 йил-
нинг 10 августида Ясси Чаманда итти-
фоқчилар қўшинидан мағлуб бўлганда 
асир олинган, деб маълумот беради. Бу 
ўринда Ибн Биби маълумотидан кўра 
Шиҳобиддин Муҳаммад Насавийнинг 
маълумоти ҳақиқатга яқин. Чунки Наса-
вий бу воқеанинг бевосита гувоҳи бўл-
ган. 

Шу ўринда яна бир факт, Жалолид-
диннинг катта қизидан бошқа яна бир 
қизи бўлганлиги ҳақидаги маълумот ҳам 
эътиборга молик. Бу қизнинг онаси ота-
бек Саъднинг қизи бўлган. Жалолид-
дин оиласида яна бир бола тарбия топ-
ган. Бу Душхон ибн Ахашмалик бўлган. 
Ахашмалик Султоннинг тоғасининг ўғли 
эди. Ахашмалик Жалолиддинни Синд 
дарёси бўйидаги жанг бағридан олиб 
чиқиб, мўғуллар қуршовидан халос бў-
лишига ёрдам берган, кейинчалик Ис-
фахон жангида ҳалок бўлганди. Шу-
нинг учун Султон унинг ўғли Душхонни 
ўз тарбиясига олганди. Одамлар уни 
Султоннинг ўзининг ўғли деб ўйлаш-
ган. Султон ҳам уни ниҳоятда яхши кўр-
ган ва фарзандлари қаторида ардоқла-
ган, унга алоҳида меҳр қўйган. Душхон 
ҳам Султон Ҳилотни қамал қилаётган 
пайтда касалликдан вафот этади. Ўша 
пайтда ҳукмдорлар тартиб-қоидаларга 
кўра, ҳатто яқин одамлари бўлса ҳам, 
ўлик ётган жойга кирмаганлар. Лекин 
Жалолиддин Душхонга меҳр-муҳаб-
бати туфайли унинг майити ётган чо-
дирга кирган ва кўзда ёш билан видо-
лашган. Тарихий битикларда Жало-
лиддиннинг яна бир ўғли Манқатойшоҳ 
ҳақида ҳам хабар берилади. Лекин 
унинг ҳаёти, тақдири ҳақида маълумот 
учрамайди. Умуман, Жалолиддин ўли-
мидан кейин унинг икки қизи ва бир ўғли 
ҳаёт бўлганликлари ҳақида сўз юрити-
лади. Аммо уларнинг кейинги тақдир-
лари қандай кечганлиги номаълум.

Жалолиддин Мангуберди, ҳақиқа-
тан ҳам Ватан озодлиги йўлида жонини 
фидо қилган довюрак курашчи, миллий 
қаҳрамон, Шарқ халқлари тарихида ўч-
мас из қолдирган буюк инсон, ватанпар-
вар, адолатпарвар, халқпарвар шахс 
эди. Шунинг учун унинг номи, мардлик 
ва қаҳрамонлиги нафақат мамлакати-
миз ва Марказий Осиё ҳудудида, балки 
дунё миқёсида барча даврларда та-
ниқли жамоат арбоблари, олимлар, та-
рих билимдонлари томонидан эҳтиром 
билан тилга олинади. Султон Жалолид-
дин Мангуберди ҳақида XIV асрда ҳаёт 
кечирган тарих илмининг билимдон-
ларидан бири Шамсиддин Муҳаммад 
Заҳабий «Мўғуллар қўшинлари Чингиз-
хон давлат тепасида турган пайтда 
бирорта рақибидан мағлуб бўлмаган. 
Фақат Султон Жалолиддингина унинг 
қўшинини олти марта жангларда 
мағлубиятга учратган. Шунинг учун 
ҳам Султон мардликнинг, қаҳрамон-
ликнинг тимсолига айланган» деб 
ёзса, XV асрда яшаган бошқа бир му-
аррих Тақиуддин Аҳмад ал-Мақри-

зий «Юртга, халққа муҳаббат, мард-
лик, босқинчиларга қарши беаёв ку-
раш каби улуғвор хислатлар ўша давр 
учун ҳаётий заруратга айланганди. 
Ҳеч ким амалга оширолмаган бу ҳа-
ётий заруратни Султон Жалолиддин 
юзага чиқарди. Унинг буюклиги ҳам 
шунда!» деб фикр билдиради. Атоқли 
адиб, тарихчи Муҳаммад Авфий Жало-
лиддин фаолиятига юксак баҳо бериб, 
уни «Бирорбир ўлкага босқинчилик 
қилган душманларга қарши курашиш 
барча замонлар ва маконларда улуғвор 
иш деб ҳисобланган. Шу сабабли 
ҳамма халқларда бу борада фаолият 
юритган инсонлар қаҳрамонлар дея 
улуғланган. Жалолиддин Мангуберди 
нафақат ўз халқини, балки шарқдаги 
кўп халқларни мўғуллар зулмидан ха-
лос қилди. Бу ҳолат уни қаҳрамонлар 
қаҳрамони даражасига кўтарди», деб 
улуғлайди. 

XVII – XVIII асрлардан бошлаб ғарб 
тарихчилари – Европа ва рус шарқшу-
нослари орасида Хоразмшоҳлар, хусу-
сан, Жалолиддин Мангуберди тарихига 
қизиқиш кучайди. Француз шарқшуноси 
Виктор Розен Шиҳобиддин ан-Насавий-
нинг «Сийрат» асарига сўз» тадқиқо-
тида «Жалолиддин Менгбурнийни 
ғарб тарихчилари улуғ ва қудратли 
рицарга менгзайдилар. У, ҳақиқатан 
ҳам, шундай. Айни пайтда, у нафақат 
Шарқнинг, мусулмон оламининг, балки 
бутун инсониятнинг буюк рицари ҳи-
собланади», деб баҳо беради. Инглиз 
олими Эдвард Томас эса «Хроника» 
асарида «Ақл ва фикрлаш қобилия-
тига эга бўлганларга маълумдирки, 
бу дунёда яхши ном қолдириш аба-
дий ҳаётга эришишдир. Султон Жа-
лолиддин қисқа умри ва ҳукмронлиги 
давомида мўғулларнинг босқинчилик 
хуружларини даф этиб, шарқ халқла-
рининг аксариятига озод ҳаёт бахш 
этиши натижасида абадий ҳаётга 
эришганлардан биридир», деб уни 
улуғласа, немис Жалолиддиншуноси 
Андре Мюллер тадқиқотларида «Халқи 
ва юртини душманлардан ҳимоя қи-
лиш ҳукмдорлар зиммасидаги азалий 
вазифа ҳисобланади. Лекин шу вази-
фани Султон Жалолиддин Менгбур-
нийдек бажарган ва бу иш учун жо-
нини фидо қилган ҳукмдор камданкам 
топилади», дея шараф билан тилга 
олади. Рус олими, Хоразмда ярим аср-
дан ошиқ археологик қазишмалар олиб 
бориб қадимги Хоразм тарихини тикла-
ган улуғ тадқиқотчи, академик Сергей 
Толстов «Хоразмшоҳлар давлати Жа-
лолиддин Мангуберди тимсолида Ев-
ропани ва унинг асрларга тенг та-
раққиётини мўғуллар босқини ту-
файли юз берадиган таназзулдан 
қони ва жони эвазига асраб қолди», 
деган хулосага келган бўлса, озарбай-
жонлик олим, Шиҳобиддин Муҳаммад 
ан-Насавийнинг «Сийрат ас-Султон 
Жалол ад-Дин Менгбурний» асари тар-
жимони, «Хоразмшоҳ Ануштегинлар 
давлати» асари муаллифи Зиё Бун-
ёдов «Сўнгги Хоразмшоҳ Жалолид-
дин Менгбурний мўғул босқинчиларига 
қарши жанговар курашлари ва беқиёс 
мардликматонати билан ватанпар-
варлик, ёвузликка қарши кураш бора-
сидаги шоншарафнинг юксак чўққи-
сига кўтарилди», дея уни улуғлайди. 
Жалолиддин Мангуберди номига бун-
дай улуғвор сўзлар ва ҳурмат-эҳти-
ромлар дунё олимлари, тарихчилари, 
шарқшунослари томонидан кўп битил-
ган. Зеро, Султон Жалолиддин ҳаётда 
ана шундай ҳурмат-эҳтиромларга му-
носиб иш қилиб кетган ва ўзига хос та-
рих яратган шахс эди. У матонатнинг, 
мардликнинг, қаҳрамонликнинг, Ва-
танга фидойиликнинг, ватанпарварлик-
нинг, юрт озодлиги учун курашнинг тим-
солига айланган эди.

Тарихий битикларда Жалолиддиннинг турли мам-
лакатлар ҳукмдорлари билан ёзишмалари ва бу ёзиш-
маларда Султоннинг уларга нисбатан ҳамда уларнинг 
Султонга нисбатан муносабатлари, уларнинг бир-бир-
ларига ўзаро қандай мурожаат қилганлик лари тўғри-
сидаги маълумотлар ҳам ўрин олган.

У тиббиёт, фалсафа, кимё, физика, математика, геология, астро
номия, тарих, фармацевтика, география ва таржимонликда ниҳоятда 
етук бўлган. У барча фанлар бўйича 160 дан ортиқ номда китоб ёзган.

У бундан 1000 йил аввал ер ўз ўқи атрофида айланишини илк бор айт-
ган шахсдир ва замонавий технологияларсиз ернинг айланасини жуда аниқ-
лик билан 99,7% га тенг бўлган аниқликда ўлчаган. Шунинг дек, ернинг шакли 
ва майдонини ўрганадиган “геодезия” фанининг асосчиларидан бири бўлган.

Жорж Сартон у ҳақидаги “Фанга кириш” китобида шундай деб ёзган: “У са
ёҳатчи, файласуф, математик, астроном, географ ва энцик лопедик олим эди. 
У исломнинг буюк олимларидан ва дунё илмфанидаги энг йирик шахс лардан 
биридир”.

Немис шарқшуноси Шахоу эса уни шундай таърифлаган: “У тарихдаги 

энг буюк ақлий салоҳият эгасидир”.

У буюк олим – Абу Райҳон Муҳаммад ибн Аҳмад ал-Берунийдир!

Биласизми?Биласизми?
Инсоният тарихида энг буюк 

ақлий салоҳиятга эга бўлган шахс 

КИМ?

Маҳмудхўжа Беҳбудий ўз даврида Туркистон жадидлик ҳаракатининг 
асос чиси, атоқли адиб ва жамоат арбоби, ношир ва педагог сифатида омма 
орасида ном қозонган. Айни кунларда республикамизнинг барча вилоят ва 
туманларида Беҳбудий таваллудини намунали ўтказиш учун кенг кўламли 
тайёргарлик ишлари бошлаб юборилди. Ўзим фаолият юритаётган вилоят 
“Қатағон қурбонлари хотираси” музейи ходимлари ҳам Қарши давлат уни-
верситети, “Адолат” СДП Қашқадарё вилоят кенгаши фаоллари билан ҳам-
корликда жойларда Маҳмуд хўжа Беҳбудийнинг бугунги авлод учун қолди-
риб кетган меросини кенг тарғиб қилиш чора-тадбирларини кўряпмиз. 

Бу йил мутафаккир адибнинг “Танланган асарлар” тўплами, шунингдек, 
унинг ҳаёти ва фаолиятига бағишланган илмий-оммабоп китоблар нашрга 
тайёрланади ва чоп этилади, у ҳақда спектакллар саҳналаштирилади ҳамда 
бугунги кунга қадар яратилган “Маҳмудхўжа Беҳбудий” киносериали ва 
“Халқ юраги” бадиий-публицис тик фильмларининг оммавий намойишлари 
ташкил этилади. Бундан ташқари, мактаблар, ижод мактаблари ўқувчилари, 
“Темурбеклар мактаблари” курсантлари ҳамда олий таълим муассасалари 
талабалари ўртасида “Маҳмудхўжа Беҳбудий сабоқлари” мавзусида иншо-
лар танловини ўтказиш ва ғолибларни муносиб тақдирлаш учун ҳозирдан 
тайёргарлик жараёнлари бошлаб юборилди. 

Алоҳида қайд этиш керакки, Ўзбекистонда жадидчилик ҳаракати намо-
ёндалари меросидан  кўпчиликни воқиф этиш мақсадида жорий йил 
октябрь ойида “Маҳмудхўжа Беҳбудий мероси ва жадидлик ҳаракатини 
ўрганишнинг долзарб масалалари” мавзусида халқаро илмий-амалий кон-
ференция ташкил қилиш режалаштирилган. Шунингдек, Беҳбудий тавал-
лудининг 150 йиллигига бағишланган тантанали адабий-маърифий хотира 
кечалари ҳам ўтказилади.

Кейинги йилларда юртимизда жадидчилик ҳаракати намоёндалари меро-
сини ўрганиш, тадқиқ қилиш учун қатор хайрли ва савоб ишлар амалга оши-
риб келинмоқда. Улуғ бобомиз Маҳмудхўжа Беҳбудий таваллудининг 150 йил-
лигини нишонлаш тўғрисидаги қарор  ҳам кўпчиликнинг айни дилидаги иш 
бўлди. 

Туркистон Туркистон 
жадидлик жадидлик 
харакати  харакати  
асосчисиасосчиси
Улуғбек АШИРОВ, 
“Адолат” СДП Қашқадарё вилоят кенгаши фаоли, 
вилоят “Қатағон қурбонлари хотираси” музейи 
илмий ходими

Камол МАТЁҚУБОВ,
Ўзбекистон Ёзувчилар уюшмаси аъзоси

(2-мақола)(2-мақола)

Президентимизнинг буюк жадид бобомиз Маҳму-
дхўжа Беҳбудий таваллудининг 150 йиллигини ни-
шонлаш тўғрисидаги қарорини ўқиб ҳам таъсирлан-
дим, ҳам мамнунлик ҳиссини туйдим. 

МуносабатМуносабат

ГЎЗАЛЛИК МЕЪЁРЛАРИНИНГ 

ТАРИХИЙ ИЛДИЗЛАРИ
Инсон табиатида азалдан гў-

залликка интилиш, ўзи яратган 
оламда эстетик мувозанат излаш 

истаги бор. Шу учун ҳам одамзот, Ўт-
кир Ҳошимов таъбири билан айтганда, 
кафтдек ҳовлисига помидор эмас, гул 
экади. Биз гўзаллик тушунчасини ўз 
онгимиз, дунё қарашимиздан келиб 
чиқиб, турфа тасаввур қиламиз. Лекин 
барибир қалбимизда яратувчанлик, 
илҳом, яшаш ва яшариш ҳисси мавж 
ураверади. Бу – ҳиссиётнинг кучи! Ке-
линг, гапни бироз узоқдан бошлайман. 
Қадимдан буюк рассомлар ўз асарла-
рида бу тушунчани турли ранглар па-
литрасида ўзига хос тасвирлар орқали 
англатишга уринган, шоирлар ёзган 
шеърларида асл гўзаллик васфини 
қоғозга тўккан, файласуфлар эса ин-
соният олдига жавоби мавҳум савол-
лар қўйган. Шундан келиб чиқиб, бу 
борада ҳар бир давр ўз мезонларини 
белгилаган, дея оламиз. 

Масалан, Қадимги Мисрда Не-
фертити юзининг симметрик чизма-
лари инсоннинг ички барқарорлиги ва 
маънавий гўзаллигини ўзида акс эт-
тирган. Манбаларга кўра, мисрликлар 
учун идеал қиёфа ҳукмронлик ҳамда 
салтанат тимсолини ҳам ифодаларди. 
Миср маликаси Клеопатра кўзи атро-
фига суртилган коҳл – қора кукундан 
ҳам куч рамзи сифатида, ҳам коҳлнинг 
антибактериал хусусияти учун фойда-
ланган. Бу унга душман ҳудудида кўз-
ларини инфекциялардан ҳимоялашга 
ёрдам берган.

Юнон аёллари лаб ва ёноқларни 
бўяш учун майдаланган резаворлар 
аралашмасидан фойдаланганлар. 
Рим аёллари эса кўпроқ сунъий гўзал-
ликни ўзлаштирдилар – оқ қўрғошин 
кукунларидан юзни оқартириш учун 
фойдаландилар, бу, афсуски, соғлиқ 
учун зарарли эканини исботлади. Бу 
хавф уйғониш даври гўзаллик саноа-
тида яна бир поғона юқорилади. Гап 
шундаки, уйғониш даври аёллари ўша 
даврнинг гўзаллик меъёрларига риоя 
қилиш учун ўз соғлиғини хавф остига 
қўйишга тайёр эдилар, улар гўзал-
ликка қўрғошин асосидаги ўта заҳарли 
бирикма ёрдамида эришишди. Гре-
ция да мазкур меъёрлар кўпинча узоқ 
муддатли жисмоний меҳнат ва содда 
пардоз сифатида қабул қилинган. 
Ўрта асрларга келиб, гўзаллик инъи-
коси ўша давр жамиятининг жуда кўп 
ҳолларда дин ва ижтимоий нормала-
рига мослаштирилган. Уйғониш дав-
рида инсон қиёфасининг реалистик ва 
табиий жиҳатларига урғу берилади. 

ХIХ аср бўяниш тарихида бури-
лиш нуқта бўлди. Оммавий ишлаб 
чиқариш бошланиб, косметикада де-
мократлашув кузатилди. Бу давр-
гача бўяниш юқори синфлар учун-
гина ажратилганди. Кейинчалик ўрта 
синф учун ҳам тўсиқ қолмади. Бироқ 
бу даврда бўяниш билан бирга ахлоқ 
ҳам ўзгара бошлади. Леонардо да 
Винчи ёки Микеланджелонинг асар-

лари айнан гўзаллик ва жисмоний ко-
миллик ўртасидаги боғлиқликни ўзида 
акс эттирганидан яхши хабардорсиз, 
албатта. Демак, мавзумиз доминанта-
сининг асосий мезонлари жамиятнинг 
қадриятлари билан узвий боғлиқ бўл-
ган. Ҳозирги кунда эса булар сунъий 
вариант орқали янгидан шаклланти-
рилмоқда. 

БУГУНГИ КУН 
ГЎЗАЛЛИК САНОАТИ

Сўнгги ўн йилликда косметик са-
ноат мисли кўрилмаган суръатда ри-
вожланди. Қадимий услублардан 
фарқли ўлароқ, ҳозирги жараёнлар 
инсон қиёфасини нафақат ташқи, 
балки тубдан ўзгартиришни кўз-
лайди, деган иддаолар бор. Уларга 
мисол қилиб, эстетик операциялар 
(риноплас тика – бурун шаклини ўз-
гартириш, липосакция – танадаги ор-
тиқча ёғ тўқималарини камайтириш, 
кўкрак имп лантлари ва бошқа кўплаб 
турдаги эстетик амалиётлар киради) 
ҳамда косметик инъекциялар (фил-
лер – юздаги ажинлар ёки нозам-
биол чуқурликларни текислаш, ботокс 
– лабни шишириш, PRP терапияси – 
ин витро уруғлантиришни (ИВФ) да-
волаш пайтида тромбоцитларга бой 
плазма (ПРП) қўлланилиши) танани 
ёшартириш учун энг оммалашган 
усуллардан ҳисобланади. 

Пластик жарроҳлик, эстетик про-
цедуралар ва косметика бозори 
жаҳон иқтисодиётининг энг тез ўсиб 
бораётган соҳаларидан бири эка-
нини “Global Industry Analysis”нинг 
қуйидаги маълумоти ҳам исбот-
лайди. Қайд этилишича, 2023 йилда 
пластик жарроҳлик индустриясининг 
умумий қиймати 15 миллиард АҚШ 
долларига етган, соҳа мижозлари 
ҳар йили 9-10% га ортиб бормоқда. 
Бизнингча, юқоридаги рақамлар жа-
миятда сунъий гўзалликнинг қанча-
лик устувор аҳамиятга эга бўлиб қо-
лаётганини кўрсатади. Бироқ жараён 
ташқи қиёфадаги ўзгаришни эмас, 
ички ҳиссиётларга ҳам эмоционал 
босим ўтказишини тан олиш керак. 

Статистикага кўра, 2023 йилда 
дунё бўйлаб 35 миллиондан ортиқ 
косметик жарроҳлик амалга оши-
рилган. АҚШ, Жанубий Корея, Тур-
кия каби давлатлар эстетик хирур-
гия марказларига айланиб улгурди. 
Ўзбекистон ҳам бу жараёндан четда 
қолмади. Мамлакатдаги косметоло-
гия клиникалари сони охирги йил-
ларда сезиларли равишда кўпайди. 
Янги технологиялардан фойдала-
ниш орқали юз терисини тиниқлашти-
риш, лабни катталаштириш, қош тер-
дириш ва тирноқлар парвариши ёки 
танадаги нуқсонларни йўқотиш хиз-
матлари оммалашди. Кўп ҳолларда 
бундай жараёнда асосий мижозлар 
ёшлар, айниқса 18-30 ёшли қизлар 
бўлди. Бунга ижтимоий тармоқлар-
даги таъсир, ўз қиёфасини тўғри қа-
бул қилмаслик ва жамиятнинг зоҳи-

рий гўзалликка бўлган эътибори са-
баб бўлмоқда. 

– Ҳар бир инсон уникал, уни ўзгар-
тиришга уриниш эмас, балки таби-
ийлигини қадрлаш орқали жамиятда 
соғлом муҳит яратиш мумкин, – 
дей ди ижтимоий психолог Мухлиса 
Абдукомилова. – Сунъий гўзал-
лик орзуси, унга етмасликдан келиб 
чиқадиган депрессия ва ижтимоий 
босимлардан қутулиш учун ҳар би-
римиз, аввало, ўзлигимизни ҳурмат 
қилишни ўрганишимиз керак. Била-
сизми, айни замонда сунъий гўзаллик 
стандартларини яратишда ижти-
моий тармоқлар ва оммавий ахбо-
рот воситаларининг роли тобора 
ортиб бормоқда. Яъни “Instagram”, 
“Tiktok” тармоқларида медиа жўна-
тишнинг махсус пардоз восита-
лари, “Play Market” маркетплейси-
даги “Snapchat”, “Persona”, “Cup Cut” 
каби иловаларда "идеал қиёфа" кон-
цепцияси кенг тарқаляпти. Ҳозирги 
дунёда танага нисбатан “ишлаб 
чиқариш”га ўхшаш муносабат шакл-
ланди: тана “камчилик”лардан холи 
бўлиши керак ва идеалга мос бўлиш 
учун қайта яратилиши лозим. Маз-
кур идеал гўзаллик меъёрлари мил-
лионлаб инсонларнинг ўзини қабул 
қила олмаслигига сабаб бўляпти. Бу 
эса ёшлар ўртасида косметик ама-
лиётларга бўлган қизиқишнинг ўси-
шига олиб келади. 

Келинг, шу ўринда масаланинг ижо-
бий ва салбий томонларини кўриб 
чиқамиз. 

– Замонавий эстетик тиббиёт ва 
косметик коррекциялар кўплаб аф-
залликлари билан ажралиб туради, 
– дейди профессионал эстетист 
Дилдора. – Масалан, теридаги чан-
диқлар, юздаги доғлар, “поралар” ёки 
куйиш асоратлари инсоннинг руҳий 
ҳолатига ҳам салбий таъсир кўр-
сатмасдан қолмайди. Косметоло-
гик хизматларимиз орқали бу каби 
нуқсонларни бартараф эта ола-
миз. Мижознинг ташқи кўринишини 
яхшилаб, жамиятда ўзини эркин ва 
ёқимли ҳис қилишига имконияти-
миз етарли. Фақат процедура учун 
оригинал маҳсулотлар, белгиланган 
тавсиялар, энг асосийси, ҳар бир ор-
ганизм индивидуаллигини унутма-
ган ҳолда билим ва тажрибани ишга 
солиб, хизмат кўрсатилса бўлгани. 
Унутмаслик лозим, ҳақиқий косме-
толог фойдадан кўра мижоз розили-
гини устун кўради. 

Эстетист фикрича, табиий усул-
лар орқали йиллар давомида нати-
жага етишиш қийин бўлса, косметик 
хизматлар қисқа вақт ичида аниқ ва 
самарали ечим тақдим этади. Маса-
лан, филлерлар қўлланганда, тери-
даги ажинлардан бир неча кун ичида 
қутилиш мумкин.  Ўзига хослик шун-
даки, замонавий технологиялар ва 
инновацион усуллар ўринли татбиқ 
этилганда, эстетик ўзгаришлар ёшга 
боғлиқ бўлмай қолади. (Қўпол қи-
либ айтганда, маҳоратли косметолог 

кампирни ҳам қўғирчоққа айлантириб 
қўяди). Ёшларга ҳам, катталарга ҳам 
мос келадиган косметик хизматлар 
инсон эҳтиёжларини инобатга олган 
ҳолда таклиф этилади. 

Умуман, қадимда гўзалликнинг асо-
сий кўрсаткичи табиийлик эди. Маса-
лан, Шарқда гуруч суви ёрдамида 
тозаланган юз, қора қош, жилвакор 
узун сочлар аёлларнинг гўзаллиги 
рамзи сифатида қараларди. Шарқий 
осиёлик лар эса соч турмакларида 
кўпроқ нафисликка эътибор қаратиш-
ган. Уларнинг фикрига кўра, гўзал-
лик табиатнинг туҳфаси эмас, балки 
санъат ва меҳнатнинг натижаси бў-
лиши лозим эди. Шунингдек, халқ та-
бобати, эфир мойлари, гиёҳлардан 
тайёрланган ниқоблар каби усуллар 
аёлларнинг ўз қиёфаларини сақлаш 
ва гўзаллигини ошириш йўлида си-
налган воситалар бўлган. Аммо ҳозир 
вақт нуқтаи назари, авлодлар ўртаси-
даги тафовут ва ривожланиш босқичи 
ўз сўзини айтмасдан қолмади. Аммо 
такрор ва такрор таъкидлаймизки, бу-
гунги кунда сунъий гўзаллик хизмат-
ларидан фойдаланаётган аёл-қиз-
ларга ёппасига лой чаплаш ўринсиз 
бўлади. Сабаби таклиф этилаётган 
косметик инъекция лар ва эстетист 
тавсиялари баъзи аёлларга ҳақиқатан 
ҳам ёрдам берган, фойдаси теккан. 

– Аввало, бизнинг жамиятда кос-
метологга бўлган салбий муноса-
батни алоҳида ёритаётганингдан 
хурсандман, – дейди Муқаддам Ма-
матова. – Шуни алоҳида таъкид
лашни истардим: косметолог ёки 
эстетист дегани, албатта, лабни 
шишириб, қошнинг шаклини ўзгар-
тиришни англатмайди. Бу ҳам бу-
гунги замонавий тиббиётнинг бир 
йўналиши. Худди шифокор тана-
миздаги муаммоларни бартараф 
этганидек, косметолог ҳам гўзал 
кўринишимиз учун ҳаракат қилади. 
Биргина юздаги тошмаларни олай-
лик. Бу деярли ҳар 10 кишининг 7 
тасига бегона эмас. Мен қандай-
дир муаммо ичида ўсмаганман, ки-
чиклигимда кўп қуёш нури остида 
бўлганман, қовоғим сал шишган, пе-
шонамда чизиқлар бор эди. Юз те-
рим жуда қуруқ бўлгани учун вақти
вақти билан “чистка” ва махсус 
“уход”ларга бориб тураман. Фой-
даси бўлади. Бозордан дуч кел-
ган нарсани олиб келиб, сургандан 
кўра, озгина харажат билан мала-
кали мутахассисга кўринган яхши, 
деб ўйлайман. Аёл киши яқинлари 
учун йилда ҳеч қурса 2 маротаба 
косметологга борса, бунинг нимаси 
ёмон?

ТАРМОҚЛАРДА ТАРҚАЛАДИГАН 
“ҚЎРҚИНЧЛИ ТАСВИРЛАР” 
ПРОФЕССИОНАЛИЗМДАН 
ХОЛИ АМАЛИЁТЛАРДИР!

– “Парда ортида”ги маълумот-
ларга кўра, косметик муолажалар-
нинг бир нечта жиддий таъсирлари 
кузатилади, – дейди филолог 

Ҳилола Мирзаева. – Биринчиси, ин-
сон бир марта бошлагандан сўнг 
ўзини тўхтата олмаслиги. Маса-
лан, аввал лабига 0,5 мл гел қуйдир-
ган бўлса, кейинги сафар 1 мл, ун-
дан кейин 1,5 мл.гача ошириб бора-
веради. Бу ҳолат ботолатоксинга 
тобора муккасидан кетишга олиб 
келиши аниқ. Шахсан ўзим бу муола-
жаларга мурожаат қилишга журъат 
этмаганман. Тасаввур қилинг, агар 
табиий кўринишингизга қайтиш им-
конияти қолмаса, бу жуда катта 
йўқотиш, дегани. Шу сабабли таби-
ийликни сақлаш, лозим бўлганда бач-
каналикдан холи пардоз етарли, деб 
биламан. 

Ҳилола Мирзаеванинг фикрича, 
терига киритилган "тўлдирувчи" на-
тижасида терининг бўшашиши ва 
осилиши янада кучаяди. Оқибатда 
инсон косметик муолажаларни дои-
мий равишда бажаришга, ҳатто ҳар 
гал янада қиммат турларидан фой-
даланишга мажбур бўлади. Шунинг-
дек, кўп ҳолларда косметологлар ўз 
даромадларини ошириш мақсадида 
мижозларга ҳақиқатан ҳам зарур 
бўлмаган, кераксиз процедураларни 
тавсия қилади. 

– Илк марта лабим шаклини ўзгар-
тириш учун клиникага борганимда, 
жарроҳлик муваффақиятли кечди, – 
дейди 29 ёшли Шаҳзода. – Бироқ ик-
кинчи процедурам бошқа клиникада 
бўлди. Лабимдаги инъекция нотўғри 
қилинган экан, шиш кузатилди. Оқи-
батда, даволаниш учун яна катта 
харажатга тушдим. Кейин яхшилаб 
суриштирсам, иккинчи муолажа қил-
дирган жойда оригинал маҳсулот-
лар ишлатилмас экан. Нархларда 
эса тафовут йўқ. Бу – инсофсизлик. 
Тағин ҳам бир марталик шприцлар, 
қўлқоплар олиб бориб берганим. Ким 
билсин, пул учун бедаво дардларга 
чалиниб қолишинг ҳам мумкин бун-
дайлар қўлида.

– Юзимга угри тошгани учун плаз-
молифтинг муолажасини қилдир-
ганман, – дейди Мадина Ражабова. 
– Кимга қандай, лекин фойдасини 
сезмадим. Бошқа профессионал кос-
метологдан зарур воситалар оламан 
ва шу тўплам билан юраман. Нати-
жаси кейин билинди. Бу ҳам харажат. 
Ўртача ойлик етмайди. 

– Ўтган йили ёзда роса қорайиб 

кетганман, – дейди Сабина Ази-
зова. – Оқартирадиган пилинг со-
тиб олдим. Юзим куйиб қолган. Уйга 
бориб, чиройли бўлиб кетганимни 
бир ойнада кўрай, десам куйган юзни 
кўрганман. Қўрқиб кетганман. Таниш 
дерматолог тавсиялари билан яхши 
бўлдим. Аммо косметологик амали-
ётлардан кўнглим қолди. 

“Telegram” тармоғидаги “Kopiray-
terlar jamoasi” гуруҳида ўтказилган 
“Хотин-қизлар ўртасида косметоло-
гик хизматлардан фойдаланиш” мав-
зусидаги сўровномага кўра, респон-
дентларнинг 54 фоизи косметологик 
хизматлардан бир ёки икки маротаба 
бўлса ҳам фойдаланганини маълум 
қилган. Қолган 46 фоизи уй шарои-
тида ва ижтимоий тармоқлардаги 
эстетист саҳифалари орқали юз пар-
варишини амалга оширишини айт-
ган. Албатта, ҳар бир инсон ўз қиё-
фасидан мамнун бўлишни, ўзига 
нисбатан ишонч ҳиссини туйишни 
хоҳлайди. Бугунги кунда косметоло-
гик хизматлар нафақат ташқи кўри-
нишни яхшилаш, балки одамларнинг 
ички руҳиятига ҳам ижобий таъсир 
кўрсатиш билан алоҳида аҳамият 
касб этмоқда. 

Бироқ мамлакатимизда соҳа 
етарли даражада профессионал 
кадр  ларни қамраб олмагани ту-
файли амалга оширилган кос-
метологик хизматларнинг катта 
қисми кутилгандан кўра салбий, 
бирмунча ёмон оқибатларга олиб 
келганининг гувоҳи бўлаяп миз. 
Бунга тўхталишдан аввал биз ино-
батга олмаган жиҳатларни келтириб 
ўтиш ўринли бўлади. 

– Қариликни ҳар ким ҳам осон қа-
бул қилмайди, – дейди пластик жар-
роҳ Нодир Ибатов. – Аммо вақт ўз 
ҳукмини ўтказади. Масалан, тери 
осилишини олайлик. Бу ҳам бир ка-
саллик. Шунинг натижасида қош ва 
кўз ўртасидаги тери қатлами қо-
воққа юк бўлиб тушади. Бу кўздаги 
босимни ошириб, оғриқ пайдо қилади. 
Пластик операциямиз ёрдамида буни 
бартараф қилиш мумкин. Ёки бўл-
маса, бурун пластикаси фақат чи-
ройли кўриниш учун қилинмайди. 
Ичига кирсак, икки хил пластика 
бор: эстетик ва функционал. Нафас 
олишни яхшилаш бўйича чора сифа-
тида кўрилса, бу функционал. Ҳазил 
оҳангида айтсак, “Узун бурнингни 
ҳар жойга суқаверма” кўринишида 
муаммони ҳал қилишга қаратилган 
бўлса, эстетик бўлади. Кечириб қўя-
сизу, ижтимоий тармоқларда қўрқи-
тадиган даражада тарқалган “ҳоси-
ла”лар шунчаки профессионализмдан 
холи амалиётлардир. Бунда бемор-
нинг ҳам айби бор, аввало, у косме-
толог ёки пластик жарроҳдан ма-
лака сертификати ёки олий таълим 
дипломи, хизмат кўрсатиш гувоҳно-
масини сўраши ва аввалги мижозлари 
фикрини ўрганиш лозим. 

Хулоса чиқариш ҳ ар кимнинг ў зига ҳ авол а.  А ммо г ў за л л ик 
бу с у нъийл ик дегани эмас,  ба л ки кимл игимиз, ғоял аримиз 
ва энг асосийси, мил л ат имиз ҳ амда ша хсий тарбиямизни 
ифода л ашнинг воситасид ир. Шу ндай экан, бу борада 
ҳ ам олт ин ў рта л икка риоя қил инса ,  ҳ аминқадар хоҳ иш 
эмас,  ба л ки зару рат т уфайл и эҳ т иёж сезилса ,  ишончл и 
му та х ассисл арга у чраган маъқул .  “Онангни отангга бепардоз 
кў рсат ма” дейд и х а л қимиз. Зеро, замонавий восита л ар 
табиийл икни янада ёрқин намоён эт ишга ёрдам бериши 
лозим, у ни йў қ қил ишга эмас.

Илҳомжон АБДУСАЛОМОВ,
журналист 

Ўзбекистон ҳам 
бу жараёндан четда қолмади. 
Мамлакатдаги косметология 
клиникалари сони охирги 
йилларда сезиларли равишда 

кўпайди. Янги технологиялардан фойда
ланиш орқали юз терисини тиниқлашти
риш, лабни катталаштириш, 
қош тердириш ва тирноқлар парвариши 
ёки танадаги нуқсонларни йўқотиш 
хизматлари оммалашди. 
Кўп ҳолларда бундай жараёнда асосий 
мижозлар ёшлар, айниқса 1830 ёшли 
қизлар бўлади. 
Бунга ижтимоий тармоқлардаги таъсир, 
ўз қиёфасини тўғри қабул қилмаслик ва 
жамиятнинг зоҳирий гўзалликка бўлган 
эътибори сабаб бўлмоқда. 

